
Útdráttur	  

Áætlað	  er	  að	  í	  lok	  árs	  2013	  hafi	  51,2	  milljónir	  manna	  verið	  á	  flótta	  í	  heiminum	  innan	  eða	  

utan	   síns	   heimalands.	   Helmingur	   allra	   flóttamanna	   eru	   börn	   18	   ára	   og	   yngri	  

(Flóttamannastofnun	  Sameinuðu	  þjóðanna,	  e.d.-‐a).	  Markmið	  ritgerðarinnar	  er	  að	  skoða	  

stöðu	   flóttabarna	   og	   þær	   kenningar	   og	   hugmyndafræði	   sem	   félagsráðgjafar	   byggja	  

starfsaðferðir	   sínar	   á	   í	   vinnu	   með	   börnunum.	   Starfsaðferðir	   og	   úrræði	   félagsráðgjafa	  

sem	  vinna	  með	  flóttabörnum	  verða	  einnig	  athuguð.	  Einnig	  er	  ætlunin	  að	  kanna	  hvaða	  

viðhorf	   félagsráðgjafi	   sem	  vinnur	  með	   fjölmenningu	  þarf	  að	   tileinka	  sér	   svo	  starf	  hans	  

verði	  árangursríkt.	  Rannsóknir	  sýna	  að	  börn	  og	  ungmenni	  sem	  neyðast	  til	  að	  flýja	  heimili	  

sín	  verða	  oft	  fyrir	  áföllum	  sem	  geta	  valdið	  þeim	  streitu.	  Börn	  sem	  hafa	  verið	  á	  flótta	  hafa	  

neyðst	   til	   að	   flýja	   heimkynni	   sín	   ýmist	   vegna	   átaka,	   stríðs,	   ofsókna,	   ofbeldis	   og	  

mannréttindabrota	   og	   eru	   afleiðingar	   áfalla	   af	   völdum	   þess	   margskonar	   (Fazel,	   o.fl.,	  

2012;	  Montgomery,	  2010).	  Rannsóknir	  hafa	  sýnt	  að	  þegar	  unnið	  er	  með	  flóttabörnum	  er	  

heildræn	  nálgun	  mikilvæg.	  Með	  því	  er	  átt	  við	  að	  börnin	  fái	  félagslegan,	  tilfinningalegan	  

og	   sálrænan	   stuðning.	   Félagsráðgjafar	   og	   annað	   fagfólk	   getur	   nýtt	   sér	   margs	   konar	  

úrræði	   sem	   byggð	   eru	   á	   fræðilegum	   rannsóknum	   á	   aðstæðum	   flóttabarna	   og	   þeim	  

neikvæðu	   áhrifum	   sem	   þau	   hafa	   orðið	   fyrir	   (Center	   for	   udsatte	   flygtninge,	   2011).	  

Rannsóknir	   á	   flóttabörnum	  hafa	   í	   gegnum	   tíðina	   verið	   frekar	   einsleitar	   og	   hefur	   verið	  

einblínt	   á	   andlega	   heilsu	   þeirra.	   Nauðsynlegt	   er	   að	   flóttabörn	   verði	   rannsökuð	   á	  

heildrænan	   hátt	   og	   ekki	   síður	   litið	   á	   félagslega	   þáttinn	   en	   þann	   sálfræðilega	   (Rutter,	  

2003).	  	  

Formáli	  	  

Ritgerð	  þessi	  er	  12	  eininga	  lokaverkefni	  til	  BA	  gráðu	  í	  félagsráðgjöf	  við	  Háskóla	  Íslands.	  

Ég	  vil	  koma	  fram	  þökkum	  til	  leiðbeinanda	  minna	  þeirra	  Guðbjargar	  Ottósdóttur	  og	  Eddu	  

Ólafsdóttur	   fyrir	  góða	   leiðsögn.	  Ég	  vil	  þakka	   fjölskyldu	  minni	   fyrir	  stuðning	  og	  aðstoð	   í	  

gegnum	  námið.	  Foreldrum	  mínum	  þakka	  ég	  innilega	  fyrir	  að	  vera	  alltaf	  boðin	  og	  búin	  til	  

að	   gæta	   barnanna	  minna	   á	  meðan	   ég	   læri.	   Sólnýju	   Ingibjörgu	   Pálsdóttur	   vil	   ég	   þakka	  

sérstaklega	  fyrir	  að	  hafa	  hvatt	  mig	  áfram	  við	  skrif	  þessarar	  ritgerðar.	  	  

1 Inngangur	  
Áætlað	  er	  að	  í	  lok	  árs	  2013	  hafi	  51,2	  milljón	  manna	  verið	  á	  flótta	  í	  heiminum	  innan	  eða	  

utan	  síns	  lands.	  Þar	  af	  voru	  33.3	  milljónir	  á	  flótta	  í	  eigin	  landi,	  16,7	  milljónir	  skilgreindir	  

flóttamenn	  af	  Flóttamannastofnun	  Sameinuðu	  þjóðanna	  og	  1.2	  milljónir	  hælisleitendur.	  

Flóttann	  má	  rekja	  til	  átaka,	  ofsókna,	  ofbeldis	  og	  mannréttindabrota.	  Árið	  2013	  flúðu	  að	  

meðaltali	  32200	  manns	  á	  dag	  heimili	  sín	  vegna	  ofsókna	  eða	  átaka	  á	  móti	  23400	  á	  dag	  

árið	  2012.	  Á	  þessum	   tölum	  má	   sjá	   að	   töluverð	   fjölgun	   varð	  á	   fólki	   sem	  þurfti	   að	   flýja	  

heimili	  sín	  á	  milli	  ára	  (Flóttamannastofnun	  Sameinuðu	  þjóðanna,	  e.d.-‐a).	  	  

Helmingur	   allra	   flóttamanna	   eru	   börn	   18	   ára	   og	   yngri	   (Flóttamannastofnun	  

Sameinuðu	  þjóðanna,	   e.d.-‐a).	   Flóttabörn	  eru	   viðkvæmur	  hópur	  og	   sýna	   rannsóknir	   að	  

börn	  sem	  hafa	  flúið	  heimkynni	  sín	  hafi	  ítrekað	  orðið	  fyrir	  áföllum	  áður	  en	  þau	  koma	  til	  

dvalarlandsins.	  Rannsóknir	  hafa	  sýnt	  að	  það	  reynir	  mikið	  andlega	  og	  líkamlega	  á	  börn	  að	  

vera	  á	  flótta	  og	  það	  getur	  valdið	  þeim	  streitu	  (Fazel,	  Reed,	  Panter-‐Brick	  og	  Stein,	  2012;	  

Montgomery,	  2010).	  Einnig	  getur	  aðlögun	  að	  nýju	  samfélagi	  verið	   streituvaldandi	   fyrir	  

börnin	  meðal	  annars	  vegna	  þess	  að	  margt	  getur	  verið	  þeim	  framandi	  eins	  og	  menning	  

og	  tungumál	  (Fong,	  2004).	  

	   Félagsráðgjafar	  og	  annað	   fagfólk	  getur	  nýtt	   sér	  margs	  konar	  úrræði	  sem	  byggð	  

eru	  á	  fræðilegum	  rannsóknum	  á	  aðstæðum	  flóttabarna	  og	  þeim	  neikvæðu	  áhrifum	  sem	  

þau	  hafa	  orðið	  fyrir	  (Center	  for	  udsatte	  flygtninge,	  2011).	  	  

	   Í	  vinnu	  með	  flóttabörnum	  er	  heildræn	  nálgun	  mikilvæg	  en	  þá	  er	  átt	  við	  að	  börnin	  

fái	   tilfinningalegan,	   sálrænan	  og	   félagslegan	   stuðning	   (De	  Berry,	   Fazili,	   Farhad,	  Nasiry,	  

Hashemi	   og	   Hakimi,	   2003).	   Heildræn	   nálgun	   snýst	   um	   að	   veita	   skjólstæðingum	   þá	  

þjónustu	  sem	  þeir	  þurfa	  á	  að	  halda	  hverju	  sinni	  (Watters,	  2008).	  Það	  hefur	  sýnt	  sig	  að	  

mikill	  ávinningur	  hlýst	  þegar	  börn	  fá	  tækifæri	  til	  að	  vera	  með	  í	  ákvörðunum	  um	  mál	  er	  

þau	  varða	  (Ansell,	  2005).	  	  

	   Mikilvægt	   er	   að	   félagsráðgjafi	   hafi	   heildarsýn	   að	   leiðarljósi	   í	   vinnu	   með	  

skjólstæðingum	   sínum	   (Lára	   Björnsdóttir,	   2006).	   Þegar	   hann	   vinnur	   með	   fólki	   með	  

flóttabakgrunn	  þá	  þarf	  hann	  að	  búa	  yfir	  menningarnæmi	  til	  að	  ná	  sem	  mestum	  árangri	  

með	   skjólstæðinginn.	   Í	   menningarnæmi	   felst	   meðal	   annars	   að	   bera	   virðingu	   fyrir	  

menningu,	   þjóðerni	   og	   gildum	   fólks	   (National	   Association	   of	   Social	  Workers	   [NASW],	  

2007).	  	  

Viðfangsefni	   ritgerðarinnar	   eru	  börn	   sem	  hafa	   flóttabakgrunn.	   Þá	   er	   átt	   við	   börn	   sem	  

hafa	  fengið	  stöðu	  sína	  sem	  flóttamaður	  viðurkennda	  og	  börn	  sem	  eru	  hælisleitendur.	  	  

	   Markmið	   ritgerðarinnar	   er	   að	   skoða	   stöðu	   flóttabarna	   og	   þær	   kenningar	   og	  

hugmyndafræði	   sem	   félagsráðgjafar	   byggja	   starfsaðferðir	   sínar	   á	   í	   vinnu	   með	  

börnunum.	  Starfsaðferðir	  og	  úrræði	  félagsráðgjafa	  sem	  vinna	  með	  flóttabörnum	  verða	  

einnig	   skoðuð.	   Einnig	   er	  markmiðið	   að	   kanna	  hvaða	   viðhorf	   félagsráðgjafi	   sem	   vinnur	  

með	   fjölmenningu	   þarf	   að	   tileinka	   sér	   svo	   starf	   hans	   verði	   árangursríkt.	   Í	   ritgerðinni	  

verður	  leitast	  við	  að	  svara	  eftirfarandi	  rannsóknarspurningum:	  	  

	  

• Hvaða	   starfsaðferðir	   eru	   árangursríkar	   í	   vinnu	   félagsráðgjafa	   með	  

flóttabörnum?	  	  

• Skiptir	   viðhorf	   félagsráðgjafa	   máli	   í	   vinnu	   hans	   með	   flóttabörnum	   og	  

fjölskyldum	  þeirra?	  	  

	  

Ritgerðinni	  er	  skipt	  upp	   í	  sex	  kafla.	  Fyrst	  verður	  farið	  yfir	  hugtök	  og	  skilgreiningar	  sem	  

tengjast	  viðfangsefni	   ritgerðarinnar	  og	  næst	  gerð	  grein	   fyrir	  afleiðingum	  flótta	  á	  börn.	  

Þar	  á	  eftir	  verður	  kynnt	  sú	  hugmyndafræði	  og	  kenningar	  sem	  félagsráðgjafar,	  sem	  vinna	  

með	   flóttabörnum	   og	   fjölskyldum	   þeirra,	   vinna	   eftir.	   Að	   lokum	   verða	   kynntar	  

starfsaðferðir	   sem	   félagsráðgjafar	   vinna	  eftir	   í	   vinnu	  með	   flóttabörnum.	  Stuðst	   verður	  

við	  ritrýndar	  greinar,	  bækur	  og	  skýrslur	  gefnar	  út	  af	  opinberum	  stofnunum.	  	  

2 Hugtök	  og	  skilgreiningar	  
Í	  þessum	  kafla	  verður	  gerð	  grein	  fyrir	  helstu	  hugtökum	  og	  skilgreiningum	  sem	  tengjast	  

viðfangsefni	  þessarar	  ritgerðar.	  

2.1 Flóttamaður	  

Árið	  1951	  var	  gerður	  samningur	  um	  réttarstöðu	  flóttamanna	  (e.	  refugee)	  og	  árið	  1967	  

var	  gerð	  bókun	  á	  réttarstöðu	  flóttamanna.	  Enn	  í	  dag	  er	  þessi	  samningur	  og	  þessi	  bókun	  í	  

gildi	   og	   er	   réttarstaða	   flóttamanna	   á	   alþjóðavísu	   byggð	   á	   þeim	   (Flóttamannastofnun	  

Sameinuðu	   þjóðanna,	   2008).	   Íslensk	   stjórnvöld	   skilgreina	   flóttamann	   eins	   og	   gert	   er	   í	  

þessum	  samningi	  og	  þessari	  bókun.	  

	  
Flóttamaður	   samkvæmt	   lögum	  þessum	  telst	   vera	  útlendingur	   sem	  er	  utan	  heimalands	  
síns	  af	  ástæðuríkum	  ótta	  við	  að	  vera	  ofsóttur	  vegna	  kynþáttar,	   trúarbragða,	  þjóðernis,	  
aðildar	  að	  tilteknum	  þjóðfélagshópi	  eða	  vegna	  stjórnmálaskoðana	  og	  getur	  ekki,	  eða	  vill	  
ekki,	  vegna	  slíks	  ótta	  færa	  sér	  í	  nyt	  vernd	  þess	  lands;	  eða	  sá	  sem	  er	  ríkisfangslaus	  og	  er	  
utan	  þess	  lands	  þar	  sem	  hann	  áður	  hafði	  reglulegt	  aðsetur	  vegna	  slíkra	  atburða	  og	  getur	  
ekki,	  eða	  vill	  ekki,	  vegna	  slíks	  ótta	  hverfa	  aftur	  þangað,	  sbr.	  A-‐lið	  1.	  gr.	  alþjóðasamnings	  
um	  stöðu	   flóttamanna	   frá	  28.	   júlí	  1951	  og	  viðauka	  við	  samninginn	   frá	  31.	   janúar	  1967	  
(Lög	  um	  útlendinga	  nr.	  96/2002).	  

	  

Það	  er	  því	  vernd	  fyrir	  einstakling	  að	  fá	  viðurkennda	  stöðu	  flóttamanns	  gegn	  því	  að	  vera	  

sendur	  aftur	  til	  baka	  til	  upprunalands	  síns	  (Ehntholt	  og	  Yule,	  2006).	  	  

2.2 Flóttabarn	  
Börn	  sem	  hafa	  stöðu	  flóttamanns	  eru	  ríkisfangslaus,	  eru	  á	  flótta	  innan	  eigin	  landamæra	  

eða	   eru	   hælisleitendur.	   Þau	   hafa	   mjög	   líklega	   orðið	   fyrir	   áföllum	   eins	   og	   að	   verða	  

viðskila	  við	  fjölskyldumeðlimi	  eða	  orðið	  vitni	  að	  eða	  upplifað	  ofbeldi.	  Þessum	  börnum	  er	  

mjög	   hætt	   við	   að	   verða	   fyrir	   ofbeldi,	   vanrækslu,	   vera	   neydd	   í	   herþjónustu	   eða	   verða	  

fórnarlömb	   mansals	   svo	   dæmi	   séu	   tekin	   (Flóttamannastofnun	   Sameinuðu	   þjóðanna,	  

e.d.-‐b).	  	  

2.3 Kvótaflóttamaður	  	  

Kvótaflóttamenn	  eru	  fólk	  sem	  hefur	  flúið	  upprunaland	  sitt	  og	  fengið	  stöðu	  flóttamanns	  

hjá	   Flóttamannastofnun	   Sameinuðu	   þjóðanna	   (UNHCR).	   Flóttamannastofnun	  

Sameinuðu	  þjóðanna	  getur	  þá	  hjálpað	  til	  við	  að	  koma	  því	  fólki,	  sem	  á	  þarf	  að	  halda,	  við	  

fyrir	   í	  öðru	  landi,	  sem	  er	  þá	  oft	  kallað	  þriðja	   landið.	  Það	  er	  gert	  þegar	  flóttamenn	  geta	  

ekki	  eða	  vilja	  ekki	  snúa	  aftur	   til	  upprunalands	  síns	  vegna	  þess	  að	  þeir	  eiga	  á	  hættu	  að	  

sæta	  ofsóknum	  þar.	  Einnig	  er	  staða	  margra	  þannig	  að	  þeir	  hafa	  sérstakar	  þarfir	  og	  eiga	  

ekki	  kost	  á	  að	  fá	  þá	  þjónustu	  sem	  þeir	  þarfnast	   í	  því	   landi	  sem	  þeir	  hafa	   leitað	  skjóls	   í	  

(Flóttamannastofnun	  Sameinuðu	  þjóðanna,	  e.d.-‐c).	  

2.4 Hælisleitandi	  

Hælisleitandi	   (e.	   asylum	   seeker)	   er	   einstaklingur	   sem	   sækist	   eftir	   að	   fá	   stöðu	  

flóttamanns	  í	  öðru	  landi	  en	  heimalandi	  sínu.	  Hann	  gerir	  það	  í	  leit	  að	  öryggi.	  Tekið	  getur	  

mörg	  ár	  að	  fá	  svar	  frá	  stjórnvöldum	  um	  hvort	  beiðni	  um	  hæli	  sé	  samþykkt	  og	  getur	  það	  

tekið	  mjög	  á	  einstaklinginn	  og	  valdið	  streitu	  hjá	  honum	  (Ehntholt	  og	  Yule,	  2006).	  	  

2.5 Barn	  án	  fylgdarmanns	  

Árið	   1997	   var	   hugtakið	   barn	   án	   fylgdarmanns	   (e.	   unaccompanied	   child)	   skilgreint	   af	  

Flóttamannastofnun	  Sameinuðu	  þjóðanna	  á	  eftirfarandi	  hátt	  hér	  er	  þýtt	  úr	  ensku	  yfir	  á	  

íslensku:	  

Barn	  án	  fylgdarmanns	  er	  einstaklingur	  sem	  er	  undir	  18	  ára	  aldri,	  nema	  sjálfræðisaldri	  sé	  náð	  
fyrr	   samkvæmt	   lögum	   sem	   hann	   fellur	   undir	   og	   sá	   sem	   er	   aðskilinn	   frá	   báðum	   foreldrum	  
sínum	  og	  er	  ekki	   í	  umsjá	  fullorðins	  einstaklings	  sem	  ber	  ábyrgð	  á	  honum	  eða	  er	  skylt	  að	  sjá	  
um	  hann	  samkvæmt	  hefðum	  og	   lögum	  (Office	  of	  the	  United	  nations	  high	  commissioner	  for	  
refugees,	  1997,	  bls	  1).	  

3 Afleiðingar	  flótta	  á	  börn	  
Algengt	  er	  að	  börn	  og	  unglingar	  sem	  búið	  hafa	  við	  stríð	  eða	  vopnuð	  átök	  hafi	  orðið	  fyrir	  

áföllum	   og	   því	   er	   mikilvægt	   að	   fólk	   sem	   starfar	   með	   flóttabörnum	   veiti	   því	   athygli	  

(Montgomery	  og	  Linnet,	  2012).	  Rannsóknir	  hafa	  sýnt	  fram	  á	  að	  börn	  og	  ungmenni	  sem	  

neyðast	  til	  að	  flýja	  heimili	  sín	  upplifi	  miklar	   líkamlegar-‐	  og	  andlegar	  áskoranir	  meðan	  á	  

flóttanum	  stendur	  sem	  hafa	  streituvaldandi	  áhrif	  á	  þau	  (Fazel,	  o.fl.,	  2012;	  Montgomery,	  

2010).	  	  

Rannsókn	   sem	   gerð	   var	   í	   Danmörku	   á	   131	   flóttabarni	   frá	   Mið-‐Austurlöndum	  

leiddi	  í	  ljós	  að	  börnin	  höfðu	  að	  meðaltali	  orðið	  fyrir	  tíu	  tegundum	  af	  áföllum	  áður	  en	  þau	  

komu	  til	  landsins	  og	  þar	  af	  leiðandi	  er	  mikilvægt	  að	  veita	  þeim	  þá	  aðstoð	  sem	  þau	  þurfa	  

á	  að	  halda	  (Montgomery,	  2010).	  Eitt	  af	  þeim	  andlegu	  vandkvæðum	  sem	  algengt	  er	  að	  

flóttabörn	   glími	   við	   er	   áfallastreituröskun	   (PTSD)	  og	  er	   hún	  afleiðing	  þeirra	   áfalla	   sem	  

börn	  hafa	  orðið	  fyrir	  af	  völdum	  skipulegs	  ofbeldis	  eða	  stríðs.	  Einkenni	  PTSD	  hjá	  börnum	  

geta	  verið	  tíður	  höfuðverkur,	  svefntruflanir,	  erfiðleikar	  með	  að	  halda	  athygli	  og	  þau	  geta	  

átt	  erfitt	  með	  að	  einbeita	  sér.	  Virkni	  minnis	  getur	  breyst,	  námsárangur	  orðið	  slakur,	  þau	  

geta	  átt	  í	  erfiðleikum	  með	  að	  treysta	  fólki	  og	  einnig	  geta	  þau	  dregið	  sig	  í	  hlé	  félagslega.	  

Allir	  þessir	  þættir	  takmarka	  möguleika	  barnanna	  á	  að	  þroskast	  eðlilega.	  Líkurnar	  á	  því	  að	  

þessir	  einstaklingar	  glími	  enn	  við	  sálræn	  vandamál	  minnka	  eftir	  því	  sem	  lengra	  líður	  frá	  

flóttanum	  en	  þær	  hverfa	  þó	  ekki	  (Heptinstall,	  Sethna	  og	  Taylor,	  2004;	  Montgomery	  og	  

Foldspang,	  2007).	  

Þrátt	   fyrir	   að	   flóttabörn	   hafi	   mætt	   miklu	   mótlæti	   og	   erfiðleikum	   búa	   þau	   yfir	  

gífurlegri	   seiglu	   og	   útsjónarsemi.	   Þrátt	   fyrir	   það	   eru	   auknar	   líkur	   á	   geðröskunum	   og	  

sálrænum	  kvillum	  hjá	  börnum	  þegar	  þau	  hafa	  upplifað	  stríð,	  ofbeldi,	  dráp,	  pyntingar	  og	  

viðvarandi	  missi	  (Ehntholt	  og	  Yule,	  2006).	  Það	  eru	  ekki	  einungis	  vandamál	  úr	  fortíðinni	  

tengd	  missi	  og	  erfiðri	  reynslu	  sem	  flóttamenn	  glíma	  við	  heldur	  bíða	  þeirra	  ný	  vandamál	  

þegar	  komið	  er	  til	  dvalarlandsins	  (Ehntholt	  og	  Yule,	  2006;	  Fazel,	  o.fl,	  2012).	  

Börn	  og	  unglingar	   sem	  neyðast	   til	   að	   flýja	   heimkynni	   sín	   eru	   yfirleitt	   frá	  þriðja	  

heims	   ríki	   og	   flestir	   flóttamenn	   flýja	   til	   nálægra	   landa.	   Þeir	   sem	   hafa	   tök	   á	   flýja	   til	  

vestrænna	   ríkja.	  Þá	  er	  mikil	   fjarlægð	  á	  milli	   landanna	  og	  getur	   ferðalagið	   tekið	   langan	  

tíma.	   Börn	   og	   unglingar	   ferðast	   oft	   við	   hættulegar	   aðstæður	   og	   eru	   stundum	  aðskilin	  

fjölskyldu	   sinni	   tímabundið	   eða	   varanlega.	  Algengt	   er	   að	   börn	  og	   unglingar	   neyðist	   til	  

þess	  að	  nýta	  sér	  þjónustu	  fólks	  sem	  hefur	  það	  að	  atvinnu	  að	  smygla	  fólki	  á	  milli	  landa	  og	  

eru	  börnin	  og	  unglingarnir	  þá	  háð	  þeim.	  Þessu	  ferðalagi	   fylgir	  mikið	  óöryggi	  og	  óvissa.	  

Dæmigerðir	  erfiðleikar	  sem	  mæta	  þessum	  börnum	  og	  unglingum	  við	  komu	  til	   landsins,	  

sem	   sækja	   á	   um	   hæli	   í,	   er	   menningarlegur	   munur	   á	   milli	   upprunalandsins	   og	  

dvalarlandsins,	  svo	  og	  málerfiðleikar.	  Það	  er	  einnig	  mjög	  flókið	  ferli	  að	  sækja	  um	  hæli	  og	  

mikil	  óvissa	  getur	  verið	  um	  það	  hvort	  einstaklingur	  verði	  sendur	  til	  baka	  eða	  ekki	  (Fazel,	  

o.fl.,	  2012).	  	  

Ástæður	   flutnings	   frá	  heimalandi	   til	  nýs	   lands	  hefur	  mikið	  að	  segja	  um	  hvernig	  

innflytjendum	  gengur	  að	  aðlagast	  nýju	   samfélagi.	   Flóttabörn	  og	   fjölskyldur	  þeirra	  hafa	  

neyðst	   til	  þess	  að	   flytja	   frá	  heimili	   sínu	  og	  yfirgefa	  á	  sama	  tíma	  félagslegt	  net	  sitt	  sem	  

samanstendur	  af	   fjölskyldu,	  vinum	  og	  nágrönnum.	   Í	  nýju	   landi	  getur	  margt	  verið	  þeim	  

framandi,	  eins	  og	  tungumál	  og	  menning.	  Vegna	  alls	  þessa	  er	  líklegt	  að	  aðlögun	  að	  nýju	  

samfélagi	  geti	  reynst	  flóttabörnum	  erfið	  (Fong,	  2004).	  	  

Vegna	  þeirra	  neikvæðu	  áhrifa	  sem	  flótti	  getur	  haft	  á	  börn	  er	  mjög	  mikilvægt	  að	  

til	  séu	  úrræði	  sem	  byggð	  eru	  á	  fræðilegum	  rannsóknum	  og	  reynslu	  barnanna	  sjálfra	  og	  

foreldrum	   þeirra,	   sem	   félagsráðgjafar	   og	   annað	   fagfólk	   getur	   nýtt	   sér	   í	   vinnu	   með	  

flóttabörnum.	  Margt	   er	  hægt	   að	   gera	   til	   þess	   að	  hjálpa	  þessum	  hópi	  barna	  og	   verður	  

farið	  nánar	  í	  það	  í	  næstu	  köflum	  (Center	  for	  udsatte	  flygtninge,	  2011).	  

4 Hugmyndafræði	  og	  kenningar	  
Í	  þessum	  kafla	  verður	  greint	  frá	  hugmyndafræði	  og	  kenningum	  sem	  félagsráðgjafar	  geta	  

stuðst	   við	   og	   nýtt	   sér	   í	   vinnu	   með	   flóttabörnum.	   Félagsráðgjafar	   sem	   vinna	   með	  

flóttafólki	   þurfa	   að	   byggja	   vinnu	   sína	   á	   fræðilegum	   bakgrunni.	   Viðhorf,	   skilningur	   og	  

næmi	  félagsráðgjafans	  fyrir	  siðum,	  gildum	  og	  þörfum	  flóttafólks	  eru	  ekki	  síður	  mikilvæg	  

(Furuto,	  2004).	  	  

4.1 Menningarnæmi	  

Umhverfið	   sem	   við	   ölumst	   upp	   í	   mótar	   okkur	   og	   þar	   lærum	   við	   hvernig	   samfélagið	  

virkar,	  hvað	  er	  rétt	  og	  rangt	  og	  hvernig	  við	  umgöngumst	  annað	  fólk	  (Svendsen,	  2001).	  Á	  

þennan	  hátt	  mótum	  við	  okkar	  eigin	  menningu	  en	  yfirleitt	  verðum	  við	  ekki	  vör	  við	  hana	  

og	   gleymum	   því	   að	   hún	   sé	   til	   staðar.	   Við	   deilum	   okkar	   menningu	   með	   öðrum	   sem	  

tilheyra	  sama	  hópi	  og	  við	  og	  hún	  mun	  hafa	  áhrif	  á	  líf	  okkar	  og	  hegðun	  á	  öllum	  skeiðum	  

lífsins	  (Garcea,	  2005).	  Menning	  gefur	  okkur	  tilfinningu	  fyrir	  því	  hver	  við	  erum	  og	  til	  hvers	  

við	  getum	  ætlast	  af	  samfélagi	  okkar.	  Menning	  auðveldar	  líf	  fólks	  og	  hún	  skapar	  traust	  og	  

ákveðinn	  fyrirsjáanleika	  í	  daglegu	  lífi	  þess.	  Hægt	  er	  að	  lýsa	  menningu	  á	  þann	  hátt	  að	  hún	  

sé	  margar	  óskrifaðar	  reglur	  sem	  segja	  okkur	  hvernig	  við	  eigum	  að	  haga	  okkur	  í	  kringum	  

annað	  fólk	  (Svendsen,	  2001).	  

	   Með	  menningarnæmi	  er	  átt	  við	  að	  fólk	  beri	  virðingu	  fyrir	  og	  bregðist	  á	  sama	  hátt	  

við	  fólki	  sama	  hvaða	  menningarbakgrunn	  það	  hefur,	  hvaða	  tungumál	  það	  talar,	  hverrar	  

trúar	   það	   er,	   hvert	   þjóðerni	   þeirra	   er,	   hvaða	   stétt	   það	   tilheyrir	   eða	   hvaða	   kynþætti.	  

Einnig	   felst	   í	  menningarnæmi	  að	  vernda	  og	  varðveita	  virðingu	  einstaklinga,	   fjölskyldna	  

eða	  samfélaga	  og	  þekkja,	  viðurkenna	  og	  kunna	  að	  meta	  gildi	  hvers	  hóps	  (NASW,	  2007).	  	  

	   Mikilvægt	  er	  að	  félagsráðgjafi	  sem	  vinnur	  með	  fólki	  af	  ólíkum	  uppruna	  tileinki	  sér	  

menningarnæmi	   því	   það	   er	   forsenda	   þess	   að	   vinna	   hans	   með	   skjólstæðingum	   verði	  

árangursrík.	   Til	   þess	   að	   félagsráðgjafi	   teljist	   vera	   menningarnæmur	   þarf	   hann	   meðal	  

annars	   að	   vinna	   samkvæmt	   siðferði,	   gildum	   og	   kröfum	   sem	   fagstéttin	   setur.	   Þarfir	  

skjólstæðings	   geta	   stangast	   á	   við	   gildi	   félagsráðgjafans	   og	   starfsstéttarinnar	   og	   þarf	  

félagsráðgjafinn	  að	  vera	  meðvitaður	  um	  það.	  Til	  þess	  að	  félagsráðgjafi	  geri	  sér	  grein	  fyrir	  

mikilvægi	  fjölmenningarlegra	  einkenna	  í	  lífi	  fólks	  þarf	  hann	  að	  efla	  sjálfsvitund	  sína	  með	  

því	   að	   vera	   meðvitaður	   um	   eigin	   menningarleg	   gildi	   og	   viðhorf.	   Sérhæfð	   þekking	   og	  

skilningur	   á	   sögu,	   gildum,	   fjölskyldugerð,	   hefðum	   og	   tjáningarformi	   á	   fjölmennustu	  

skjólstæðingahópum	   er	   mikilvæg	   fyrir	   félagsráðgjafa.	   Einnig	   er	   símenntun	   í	   faginu	  

mikilvæg.	   Til	   þess	   að	   sýna	   fram	   á	   að	   félagsráðgjafi	   hafi	   skilning	   á	   vægi	   menningar	   í	  

hjálparferli	   ætti	   hann	   að	   nýta	   sér	   viðeigandi	   aðferðir,	   hæfni	   og	   tækni	   til	   þess.	  

Skjólstæðingar	   félagsráðgjafa	   eru	   fjölbreyttur	   hópur	   með	   ólíkar	   þarfir.	   Því	   þarf	  

félagsráðgjafi	  að	  hafa	  þekkingu	  á	  þeirri	  þjónustu	  og	  úrræðum	  sem	  eru	  í	  boði	  fyrir	  þá	  og	  

vera	   fær	   um	  að	   finna	   út	   hvað	  hentar	   hverjum	  og	   einum.	   Félagsráðgjafi	   þarf	   að	   sjá	   til	  

þess	  að	  skjólstæðingur	  hans	  fái	  allar	  þær	  upplýsingar	  sem	  honum	  ber	  að	  fá	  og	  að	  þær	  

séu	  á	  viðeigandi	  tungumáli	  svo	  að	  skjólstæðingurinn	  skilji	  þær.	  Stundum	  getur	  verið	  þörf	  

á	   að	   kalla	   til	   túlk.	   Félagsráðgjafi	  ætti	   að	   vera	   talsmaður	   þess	   að	   efla	  menningarnæmi	  

innan	  starfsgreinarinnar	  (NASW,	  2007).	  	  

4.2 Heildræn	  nálgun	  

Félagsráðgjafar	   hafa	   heildarsýn	   að	   leiðarljósi	   í	   vinnu	   sinni	   með	   skjólstæðingum.	  Með	  

heildarsýn	  er	  átt	  við	  að	  líta	  þurfi	  á	  aðstæður	  einstaklings	  út	  frá	  því	  samfélagi	  sem	  hann	  

tilheyrir	  eins	  og	  fjölskyldu,	  vinnufélögum	  og	  vinum	  (Lára	  Björnsdóttir,	  2006).	  Grunnurinn	  

að	  góðum	  vinnubrögðum	  þegar	  unnið	  er	  með	  flóttafólki	  er	  að	  hjálpa	  því	  að	  endurheimta	  

traust	  til	  fólks	  og	  láta	  það	  finna	  að	  það	  sé	  verndað	  fyrir	  utanaðkomandi	  hættu	  og	  er	  það	  

gert	   með	   því	   að	   hafa	   líf	   einstaklingsins	   fyrirsjáanlegt	   og	   láta	   stöðugleika	   ríkja	   hjá	  

einstaklingnum	  (Montgomery	  og	  Linnet,	  2012).	  

Heildræna	  nálgun	  má	  skilgreina	  á	  þann	  hátt	  að	  þegar	  hún	  er	  höfð	  til	  hliðsjónar	  

séu	  allar	  hliðar	  málsins	  skoðaðar.	  Heildræn	  nálgun	  í	  vinnu	  með	  flóttabörnum	  væri	  þá	   í	  

sinni	  einföldustu	  mynd	  þegar	  boðið	  er	  upp	  á	   félagslegan,	   tilfinningalegan	  og	  sálrænan	  

stuðning	  (De	  Berry	  o.fl.,	  2003).	  Margar	  rannsóknir	  hafa	  sýnt	  fram	  á	  að	  tengsl	  séu	  á	  milli	  

þessara	  þriggja	  þátta	  og	  fer	  þeim	  rannsóknum	  sífellt	  fjölgandi.	  Mörg	  úrræði	  sem	  snúa	  að	  

vinnu	  með	   flóttabörnum	   líta	   til	   heildrænnar	  nálgunnar	  og	  getur	  það	  þá	  verið	  misjafnt	  

eftir	  úrræðum	  hvað	  það	  merkir	  og	  hver	  áherslan	  er.	  Ef	  litið	  er	  á	  heildræna	  nálgun	  í	  víðu	  

samhengi	   má	   sjá	   að	   þróun	   hennar	   hefur	   verið	   í	   þá	   átt	   að	   hún	   snýst	   um	   að	   veita	  

skjólstæðingnum	  þá	  þjónustu	   sem	  hann	  þarf	   á	   að	  halda	  hverju	   sinni	   og	   einnig	   um	  að	  

félagsráðgjafi	  sé	  sveigjanlegur	  í	  vinnu	  sinni.	  Sem	  dæmi	  um	  þjónustu	  sem	  skjólstæðingur	  

gæti	   þurft	   á	   að	   halda	   er	   heilbrigðisþjónusta,	   lagaleg	   þjónusta,	   félagsleg	   þjónusta	   eða	  

aðstoð	  við	  að	  finna	  sér	  húsnæði	  (Watters,	  2008).	  	  

	   Í	   rannsókn	  Möhlen	   og	   félaga	   (2005)	   kom	   í	   ljós	   að	   sálfélagsleg	   meðferð	   getur	  

verið	  gagnleg	  til	  þess	  að	  draga	  úr	  geðrænum	  afleiðingum	  hjá	  unglingum	  sem	  hafa	  orðið	  

fyrir	  áföllum	  af	  völdum	  stríðs.	  Þó	  leiddi	  rannsóknin	  einnig	  í	  ljós	  að	  sálfélagsleg	  meðferð	  

dugi	  ekki	  hjá	  sérstökum	  hópi	  sem	  glímir	  við	  margslungnar	  geðraskanir	  (Möhlen,	  Parzer,	  

Resch	  og	  Brunner,	  2005).	  Margar	  rannsóknir	  hafa	  sýnt	  fram	  á	  að	  mikilvægt	  er	  að	  litið	  sé	  

á	   vinnu	   með	   flóttabörnum	   á	   heildrænan	   hátt	   og	   að	   ekki	   sé	   aðeins	   lögð	   áhersla	   á	  

sáfræðilega	  þætti	  heldur	  einnig	  á	  félagslega	  þætti	  þar	  sem	  bæði	  fjölskylda	  og	  samfélag	  

er	  tekið	  inn	  í	  myndina	  (Montgomery,	  2010).	  	  

	   Jill	  Rutter	  (2003)	  heldur	  því	  fram	  að	  rannsóknir	  á	  flóttabörnum	  séu	  einhæfar	  og	  

leggi	   aðallega	   áherslu	   á	   þau	   áföll	   sem	   þau	   hafi	   orðið	   fyrir.	   Því	   er	   hætta	   á	   að	   sú	  

staðalímynd	   skapist	   af	   flóttabörnum	  að	  þau	   séu	  þjökuð	  af	   streitu	  og	  vanlíðan	  og	  gæti	  

það	   haft	   áhrif	   á	   aðlögun	   þeirra	   í	   nýju	   landi.	   Reynsla	   flóttabarna	   af	   skólakerfinu	   í	  

Bretlandi	  var	  rannsökuð	  af	  Rutter	  (2003).	  Hún	  komst	  að	  þeirri	  niðurstöðu	  að	  stjórnvöld	  

horfi	  einungis	  til	  áhrifa	  áfalla	  á	  líðan	  flóttabarna	  og	  hefur	  það	  meðal	  annarra	  þátta	  áhrif	  

á	   slakan	   námsárangur	   barnanna.	   Þegar	   þörf	   flóttabarna	   á	   námslegri	   og	   félagslegri	  

aðstoð	  var	  metin	   leiddi	  Rutter	   (2003)	   líkur	  að	  því	  að	  skólakerfið	  þurfi	  að	  huga	  að	  fleiri	  

þáttum	  öðrum	  en	  áföllum	  eins	  og	  upplifun	  barnanna	  á	  aðlögun	  sinni	  að	  nýju	  samfélagi,	  

hvernig	  lífið	  þeirra	  hafi	  verið	  í	  heimalandinu	  og	  hvernig	  fjölskyldu-‐	  og	  samfélagsgerðin	  er	  

þar.	  Því	  þarf	  að	  hafa	  meiri	   fjölbreytni	   í	   rannsóknum	  á	   flóttabörnum	  og	   til	   viðbótar	  við	  

rannsóknir	   á	   áföllum	   þarf	   einnig	   að	   rannsaka	   út	   frá	   barninu	   sjálfu	   hvaða	   þættir	   því	  

finnist	  skipta	  máli	  í	  aðlögun	  að	  skóla	  (Rutter,	  2003).	  

Charles	  Watters	   (2008)	   komst	   að	   því	   að	   nauðsynlegt	   er	   að	   gefa	   flóttabörnum	  

tækifæri	  á	  að	  vera	  þátttakendur	   í	  því	   samfélagi	   sem	  þau	  búa	   í	  þegar	  hann	   rannsakaði	  

laga-‐	  og	  velferðarstofnanir	  vestrænna	  ríkja.	  Markmiðið	  með	  þátttökunni	  væri	  að	  byggja	  

upp	  nýtt	  líf	  og	  koma	  þannig	  til	  móts	  við	  þarfir	  þeirra	  vegna	  þess	  að	  þjónustan	  sem	  er	  til	  

staðar	   miðar	   einungis	   að	   því	   að	   hjálpa	   flóttabörnum	   að	   vinna	   úr	   andlegri	   vanlíðan	  

(Watters,	  2008).	  

Mikilvægt	  er	  að	  félagsráðgjafar	  sem	  vinna	  með	  flóttabörnum	  geri	  sér	  grein	  fyrir	  

að	   umfang	   álagsþátta	   valda	   fyrst	   og	   fremst	   streitu	   frekar	   en	   einn	   þáttur	   í	   aðlögun	  

flóttabarna	  og	  því	  er	  mikilvægt	  að	  ekki	  sé	  	  einblínt	  á	  einn	  þátt	  frekar	  en	  annan	  (Guðbjörg	  

Ottósdóttir	  og	  Helena	  N.	  Wolimbwa,	  2011).	  

Þó	   svo	   að	  mikilvægt	   sé	   fyrir	   börn	   og	   unglinga	   að	   samband	  þeirra	   við	   foreldra,	  

systkini	  og	  ömmur	  og	  afa	  sé	  gott	  er	  sérstaklega	  mikilvægt	  fyrir	  félagslega	  aðlögun	  barna	  

og	  unglinga	  að	  eiga	  vini.	  Rannsókn	  leiddi	  í	  ljós	  að	  flóttabörn	  sem	  komu	  til	  Danmerkur	  frá	  

Mið-‐Austurlöndum	   voru	  mjög	   kvíðin	   við	   komuna	   og	  mátti	  meðal	   annars	   rekja	   það	   til	  

þess	  að	  þau	  höfðu	  áhyggjur	  af	  því	  að	  þau	  ættu	  ekki	  lengur	  vini	  því	  þau	  höfðu	  misst	  sína	  í	  

stríðinu	  eða	  við	  flutninginn	  (Christensen	  og	  Andersen,	  2006;	  Montgomery,	  2005).	  Miklu	  

máli	   skiptir	   fyrir	   þessi	   börn	   að	   þeim	   séu	   sköpuð	   tækifæri	   og	   skilyrði	   til	   að	   mynda	  

félagsleg	   tengsl	   og	   eignast	   vini	   því	   það	   getur	   hjálpað	   barninu	   við	   að	   vinna	   úr	   erfiðri	  

reynslu	  (Godani,	  2004).	  

4.3 Áhersla	  á	  fjölskylduna	  
Stríð	  og	  annað	  skipulegt	  ofbeldi	  getur	  haft	  alvarlegar	  afleiðingar	  fyrir	  börn.	  Mikilvægt	  er	  

fyrir	   andlega	   heilsu	   barna	   að	   foreldrar	   þeirra	   hafi	   getu	   til	   að	   vernda	   þau	   fyrir	  

streituvaldandi	  aðstæðum	  og	  skapi	  öryggi	  fyrir	  þau	  í	  þeirra	  nánasta	  umhverfi.	  Stríð	  getur	  

valdið	  því	  að	  börn	  verði	  aðskilja	  við	  foreldra	  sína	  og	  einnig	  getur	  það	  haft	  áhrif	  á	  hvernig	  

samskipti	   þeirra	   þróast	   því	   færni	   fólks	   til	   að	   sinna	   foreldrahlutverkinu	   getur	  minnkað	  

vegna	   þeirra	   áfalla	   sem	   foreldrarnir	   hafa	   upplifað	   (Christensen	   og	   Andersen,	   2006).	  

Foreldrar	  geta	  þá	  ekki	   vegna	  eigin	   sálrænna	  vandamála	  verið	  nægjanlega	   til	   staðar	  og	  

brugðist	  við	  vandamálum	  barna	  sinna	  og	  þeir	  hafa	  ekki	  orku	  til	  að	  ræða	  við	  börnin	  um	  

það	  sem	  hefur	  gerst.	  Þetta	  getur	  verið	  mjög	  erfitt	  fyrir	  börnin	  vegna	  þess	  að	  geta	  þeirra	  

til	  að	  takast	  á	  við	  áföllin	  veltur	  á	  getu	  foreldranna	  í	  að	  styðja	  þau	  í	  því	  ferli.	  Rannsóknir	  

sem	  voru	  framkvæmdar	  í	  Danmörku	  á	  flóttabörnum	  sýndu	  fram	  á	  að	  tengsl	  væru	  á	  milli	  

svefnvandamála	  og	  kvíða	  hjá	  börnum	  sem	  eiga	  foreldra	  sem	  hafa	  orðið	  fyrir	  pyntingum	  

(Montgomery,	  2000;	  Montgomery	  og	  Foldspang,	  2001).	  Rannsókn	  sem	  var	  framkvæmd	  í	  

Danmörku	   leiddi	   í	   ljós	   að	   meira	   en	   helmingur	   flóttabarna	   frá	   Mið-‐Austurlöndum	   í	  

Danmörku	   tilheyrir	   fjölskyldum	   þar	   sem	   einhver	   fjölskyldumeðlimur	   hefur	   orðið	   fyrir	  

pyntingum.	  Rannsóknin	  gefur	  til	  kynna	  að	  þetta	  sé	  stórt	  vandamál	  sem	  vert	  sé	  að	  hafa	  í	  

huga	  þegar	  unnið	  er	  með	  þessum	  börnum	  og	  unglingum	  (Montgomery,	  2005).	  	  

	   Algengt	   er	   að	   flóttabörn	   séu	   fljótari	   að	   læra	   tungumálið	   heldur	   en	   foreldrar	  

þeirra	  og	  þetta	  veldur	  því	  að	  börnin	  fara	  að	  gegna	  nýju	  hlutverki	  sem	  túlkar	  fyrir	  foreldra	  

sína.	  Þá	  verða	  þau	  eins	  konar	  milligönguaðilar	  á	  milli	  foreldranna	  og	  samfélagsins	  og	  það	  

er	  ábyrgðarhlutverk	  (Fantino	  og	  Colak,	  2001).	  Þegar	  talað	  er	  við	  foreldra	  flóttabarna	  er	  

mjög	  mikilvægt	   að	   nota	   börnin	   aldrei	   sem	   túlk	   þegar	   foreldrarnir	   tala	   ekki	   viðeigandi	  

tungumál.	  Því	  skal	  alltaf	  notast	  við	  túlk	  þegar	  þess	  þarf	  og	  mikilvægt	  er	  að	  vera	  viss	  um	  

að	   foreldrið	   skilji	   túlkinn.	   Ef	   barnið	   er	   notað	   sem	   túlkur	   tekur	   það	   þátt	   í	   samræðum	  

fullorðinna	  og	  það	   getur	   valdið	   ruglingi.	   Einnig	   getur	   það	   grafið	   undan	  hlutverki	   bæði	  

foreldris	  og	  barns	  (Montgomery	  og	  Linnet,	  2012).	  Í	  rannsókn	  sem	  var	  gerð	  á	  viðhorfum	  

og	   reynslu	   flóttabarna	   á	   Íslandi	   kom	   í	   ljós	   að	   allir	   nema	   einn	   viðmælandi	  

rannsóknarinnar	  túlka	  daglega	  fyrir	   foreldra	  sína.	  Flest	  barnanna	   líta	  á	  það	  sem	  skyldu	  

sína	  að	  túlka	  fyrir	  foreldra	  sína	  en	  samt	  sem	  áður	  finnst	  þeim	  aukið	  álag	  á	  daglegt	  líf	  sitt	  

fylgja	  þessu	  hlutverki	  (Guðbjörg	  Ottósdóttir	  og	  Helena	  N.	  Wolimbwa,	  2011).	  	  

	   Í	   Chicago	   var	   margvísleg	   þjónusta	   við	   flóttafjölskyldur	   frá	   Bosníu	   skoðuð	  með	  

það	  í	  huga	  að	  þróa	  og	  sjá	  hvernig	  best	  væri	  að	  sinna	  geðheilbrigðisþjónustu	  sem	  tekst	  á	  

við	   sérstakar	   þarfir	   og	   styrkleika	   flóttafjölskyldna.	   Eftir	   að	   hafa	   tekið	   viðtöl	   við	  

flóttafólkið	   sáu	   rannsakendur	   að	   fjölskyldan	   er	  mikilvægasta	   félagslega	   stofnunin	   í	   lífi	  

flóttafólks	   sem	   hefur	   misst	   heimili	   sín	   og	   samfélag	   þess	   hefur	   verið	   eyðilagt.	  

Fjölskyldumeðlimir	  þessara	  flóttafjölskyldna	  höfðu	  orðið	  varir	  við	  þó	  nokkrar	  breytingar	  

á	   hlutverkum	   og	   skyldum	   innan	   fjölskyldunnar.	   Þar	   á	   meðal	   var	   að	   fullorðna	   fólkið	   í	  

fjölskyldunum	  reiðir	  sig	  á	  börnin.	  Þá	  upplifðu	  sum	  börnin	  foreldra	  sína	  eins	  og	  lítil	  börn	  

sem	  voru	  upp	  á	  þau	  komin.	  Börnunum	  fannst	  einnig	  eins	  og	  foreldrar	  þeirra	  finndu	  lítinn	  

tilgang	   með	   eigin	   lífi	   en	   í	   staðinn	   höfðu	   þeir	   meiri	   væntingar	   til	   barna	   sinna.	   Börnin	  

upplifðu	   þetta	   sem	   mikla	   byrði	   á	   sér	   en	   tóku	   þessu	   einnig	   sem	   skyldu	   sinni.	   Sama	  

sjónarhorn	  mátti	  einnig	  finna	  í	  viðtölum	  við	  foreldra	  því	  þar	  kom	  margsinnis	  fram	  sú	  sýn	  

foreldra	   að	   þeir	   teldu	   líf	   sitt	   ekki	   vera	   mikilvægt	   en	   að	   þeir	   yrðu	   mjög	   ánægðir	   ef	  

börnum	  þeirra	  myndi	  vegna	  vel	   í	   lífinu	  og	  að	  börnin	  veittu	  þeim	  von.	  Þetta	  getur	  verið	  

mjög	   viðkvæmt	   fyrir	   samband	   foreldra	   og	   barna.	   Ef	   sú	   staða	   kæmi	   til	   dæmis	   upp	   að	  

foreldrarnir	  sæju	  að	  börnin	  ættu	  í	  erfiðleikum	  gætu	  vonbrigðin	  orðið	  mikil	  (Weine	  o.fl.,	  

2004).	  

Niðurstöður	   rannsóknarinnar	   leiddu	   í	   ljós	   að	   áfallastreitu	   flóttafjölskyldna	   má	  

rekja	  til	  þeirra	  margvíslegu	  breytinga	  sem	  stríð	  veldur	  á	  lífi	  þeirra.	  Áfallastreituna	  má	  þá	  

rekja	   bæði	   til	   áfalla	   sem	   fjöskylda	   upplifir	   í	   heimalandi	   sínu	   vegna	   stríðs	   og	   einnig	   á	  

flóttanum	   en	   einnig	   til	   erfiðleika	   sem	   fylgja	   því	   að	   vera	   flóttamaður	   í	   nýju	   landi.	  

Niðurstöður	  þessarar	  rannsóknar	  sýna	  að	  í	  fjölskyldum	  flóttamanna	  líta	  foreldrar	  á	  börn	  

sín	   sem	   afar	   nauðsynleg	   til	   að	   tryggja	   eigin	   afkomu.	  Miðað	   við	   hversu	   óvenjulegt	   og	  

sterkt	   samband	   er	   á	   milli	   foreldra	   og	   barna	   í	   flóttafjölskyldum	   þá	   er	   þessari	  

sambandsgerð	   ekki	   oft	   veitt	   eftirtekt	   þegar	   unnið	   er	   með	   áföll	   flóttafólks	   heldur	   er	  

frekar	  einblínt	  á	  sálrænar	  afleiðingar.	  Því	  gefa	  þessar	  niðurstöður	  til	  kynna	  að	  þörf	  sé	  á	  

úrræðum	  sem	  beinast	  fyrst	  og	  fremst	  að	  sambandi	  barna	  og	  foreldra.	  Þau	  þyrftu	  meðal	  

annars	   að	   fela	   í	   sér	   að	   taka	   á	   málefnum	   er	   varða	   skóla,	   menningarmun	   og	  

áhættuhegðun	  barna.	  Einnig	  leiddi	  rannsóknin	  í	   ljós	  að	  hjá	  flóttafjölskyldum	  sem	  glíma	  

við	  minningar	  tengdar	  áföllum	  og	  missi	  er	  fjölskyldan	  sjálf	  mikilvæg	  eining	  til	  að	  vinna	  úr	  

þessum	  minningum.	  Augljóst	  var	  að	  fjölskyldumeðlimir	  eiga	  í	  erfiðleikum	  með	  að	  tjá	  sig	  

um	  þessa	  hluti	  hver	  við	  annan	  og	  þá	  eru	  það	  sérstaklega	  börnin	  sem	  vilja	  ekki	  rifja	  upp	  

slæmar	  minningar.	  Því	  þarf	  að	  aðstoða	  börn	  og	  foreldra	  við	  að	  deila	  minningum	  og	  það	  

ætti	  að	  leiða	  til	  þess	  að	  meira	  traust	  myndist	  á	  milli	  þeirra	  (Weine	  o.fl.,	  2004).	  

4.4 Valdeflandi	  nálgun	  
Valdeflandi	  nálgun	  (e.	  empowerment	  perspective)	  er	  gjarnan	  nýtt	  í	  vinnu	  félagsráðgjafa	  

með	  flóttabörnum	  og	  fjölskyldum	  þeirra.	  Hún	  nýtist	  hópum	  sem	  upplifa	  einhverskonar	  

vanmátt.	  Vanmáttur	  getur	  stafað	  af	  margskonar	  ástæðum	  eins	  og	  efnahagslegu	  óöryggi,	  

ófullnægjandi	   aðgangi	   að	   upplýsingum,	   líkamlegri	   og	   tilfinningalegri	   streitu	   og	   lærðu	  

hjálparleysi	  svo	  dæmi	  séu	  tekin.	  Lögð	  er	  áhersla	  á	  að	  einstaklingar	  öðlist	  vald	  sem	  þeir	  

hafa	  ekki	  haft	  áður	  og	  verði	  þannig	  hæfari	  til	  að	  bæta	  líf	  sitt.	  Lykillinn	  að	  því	  að	  aðstoða	  

einstaklinga	  við	  að	  öðlast	  vald	  er	  að	  gera	  þá	  meðvitaða	  um	  valdleysi	  sitt	  og	  hvetja	  þá	  til	  

þess	  að	  vera	  gagnrýna	  á	  stöðu	  sína.	  (Furuto,	  2004).	  	  

4.5 Þátttökustigi	  Roger	  Hart	  
Roger	  Hart	  (1992)	  kom	  fram	  með	  líkan	  sem	  hann	  hannaði	  til	  þess	  að	  skýra	  stig	  þátttöku	  

barna.	  Líkanið	  er	  kallað	  þátttökustigi	  og	  er	  hugmyndafræði	  hans	  byggð	  á	  þátttökustiga	  

Sherry	  Arnstein	  sem	  fjallar	  um	  þátttöku	  fullorðinna.	  Þátttökustiginn	  hefur	  átta	  þrep	  og	  

fela	  neðstu	  þrjú	  þrepin	  í	  sér	  enga	  þátttöku	  og	  efstu	  fjögur	  þrepin	  fela	  í	  sér	  mismunandi	  

stig	  þátttöku.	  (Hart,	  1992).	  Hér	  á	  eftir	  verða	  þrepin	  átta	  útskýrð.	  	  	  	  

	  1.	  Stjórnun	  (e.	  manipulation)	  er	  neðsta	  þrep	  stigans	  og	  

í	  því	  felst	  að	  þátttöku	  barna	  er	  stjórnað	  af	  fullorðnum.	  

Börnin	   hafa	   þá	   engan	   skilnig	   á	  málefninu	   og	   vita	   ekki	  

hvers	   vegna	   þau	   eru	   að	   taka	   þátt.	   Hér	   er	   látið	   líta	   út	  

fyrir	   að	   verkefnin	   hafi	   fengið	   innblástur	   frá	   börnum	  

(Hart,	  1992).	  

	  

2.	   Skreyting	   (e.	   decoration)	   er	   annað	   þrep	   stigans	   og	  

hér	   nýta	   fullorðnir	   börn	   til	   þess	   að	   vekja	   athygli	   á	  

einhverjum	  málstað.	   Börnin	   eru	   til	   dæmis	   látin	   vera	   í	  

bolum	  sem	  tengjast	  vissum	  málstað	  en	  börnin	  hafa	  litla	  

vitneskju	  um	  hvað	  málið	  snýst	  (Hart,	  1992).	  	  

	  

3.	   Tákn	   (e.	   tokenism)	   er	   þriðja	   þrep	   stigans	   og	   hér	   fá	  

börn	   ekki	   tækifæri	   til	   þess	   að	   mynda	   sér	   skoðanir	   á	  

málefnum	  og	  fá	  ekki	  að	  tjá	  sig	  um	  þau	  þó	  svo	  að	  látið	  

sé	  líta	  út	  fyrir	  að	  þeim	  sé	  gefin	  rödd.	  Þau	  eru	  til	  dæmis	  

látin	  sitja	  á	  ráðstefnum	  um	  málefni	  sem	  snerta	  þau	  en	  

er	  ekki	  gefið	  tækifæri	  á	  að	  mynda	  sér	  skoðanir	  um	  þau	  

(Hart,	  1992).	  	  

	  

	  

	  

	  

	   	   	   	   	   	   Mynd	  1.	  Þátttökustigi	  Roger	  Hart	  	  

4.	  Úthlutuð	  en	  upplýst	  þátttaka	  (e.	  assigned	  but	  informed)	  er	  fjórða	  þrep	  stigans.	  Hér	  er	  

börnum	  úthlutað	  hlutverkum.	  Þau	  eru	  því	  að	  vissu	  leyti	  þátttakendur	  en	  til	  þess	  að	  vera	  

eiginlegur	  þátttakandi	  þurfa	  að	  vera	  fjögur	  skilyrði.	  Þau	  eru	  að	  börnin	  skilji	  hver	  ætlunin	  

er	   með	   verkefninu.	   Þau	   vita	   hver	   ákvað	   að	   þau	   yrðu	   þátttakendur	   og	   hvers	   vegna.	  

Börnin	  gegna	  þýðingarmiklu	  hlutverki.	  Börnin	  bjóða	  sig	  fram	  í	  að	  taka	  þátt	  í	  verkefninu	  

eftir	  að	  það	  hefur	  verið	  útskýrt	  fyrir	  þeim	  (Hart,	  1992).	  	  

	  

5.	   Ráðgefandi	   en	   upplýst	   þátttaka	   (e.	   consulted	   and	   informed)	   er	   fimmta	   þrepið.	  

Skoðanir	  barna	  eru	  virtar	  í	  verkefnum	  sem	  þau	  taka	  þátt	  í	  og	  þau	  eru	  spurð	  álits.	  Börnin	  

skilja	   verkefnið	   sem	   þau	   taka	   þátt	   í	   vegna	   þess	   að	   þau	   hafa	   verið	   upplýst	   um	   það.	  

Fullorðnir	  stjórna	  verkefninu	  (Hart,	  1992).	  	  

	  

6.	   Frumkvæði	   fullorðinna	   en	   sameiginleg	   ákvarðanataka	   (e.	   adult	   initiated,	   shared	  

decisions	   with	   children)	   er	   sjötta	   þrep	   stigans.	   Hér	   er	   um	   raunverulega	   þátttöku	   að	  

ræða.	   Þó	   svo	  að	   fullorðnir	   hafi	   haft	   frumkvæði	   að	   verkefninu	   fá	  börnin	   að	   taka	  þátt	   í	  

ákvarðanatöku	  (Hart,	  1992).	  	  

	  

7.	  Frumkvæði	  og	  stjórnun	  (e.	  child	  initiated	  and	  directed)	  er	  sjöunda	  þrep	  stigans.	  Börn	  

eru	  vel	  fær	  um	  að	  vinna	  saman	  í	  stórum	  hópum	  þegar	  umhverfið	  er	  styðjandi	  fyrir	  þau.	  

Börn	  eru	  fullfær	  um	  að	  stjórna	  sínum	  verkefnum	  sjálf	  en	  fullorðna	  fólkið	  þarf	  að	  passa	  

sig	  á	  að	  leyfa	  þeim	  að	  vinna	  verkefnið	  í	  friði	  og	  skipta	  sér	  ekki	  af	  (Hart,	  1992).	  	  

	  

8.	  Frumkvæði	  barna	  og	  sameiginleg	  ákvarðanataka	   (e.	  child	   initiated,	   shared	  decisions	  

with	  adults)	  er	  efsta	  þrep	  stigans.	  Hér	  er	  þátttaka	  barna	  mest	  og	  hafa	  þau	  frumkvæði	  að	  

verkefninu	  og	   stjórna	  því	   sjálf.	  Hér	   vinna	  þau	  verkefnið	   samt	  gjarnan	   í	   samvinnu	  með	  

fullorðnum	  en	  á	  sínum	  forsendum	  (Hart,	  1992).	  	  

	  

Þátttökustigi	  Rogert	  Hart	  sýnir	  fram	  á	  að	  mörg	  kerfi	  sem	  gefa	  sig	  út	  fyrir	  að	  vera	  unnin	  

með	  börnum	  gefa	  þeim	  í	  rauninni	  ekki	  neitt	  vald	  og	  er	  þátttaka	  barnanna	  í	  kerfunum	  því	  

frekar	  yfirborðskennd	  eða	  til	  skrauts.	  Því	  getur	  þátttökustiginn	  nýst	  vel	  þegar	  verið	  er	  að	  

þróa	  kerfi	  til	  að	  vinna	  með	  börnum	  og	  þannig	  gert	  þau	  að	  virkum	  þátttakendum	  (Laws,	  

Harper	  og	  Marcus,	  2003).	  	  

4.6 Þátttaka	  barna	  
Í	   Barnasáttmála	   Sameinuðu	   þjóðanna	   er	   lögð	   áhersla	   á	   mikilvægi	   þátttöku	   barna.	   Í	  

fjórum	  greinum	  sáttmálans	  er	   fjallað	  um	  rétt	  barna	   til	  þátttöku	   í	  málum	  er	  varða	  þau	  

sjálf.	  Í	  12.	  grein	  sáttmálans	  kemur	  fram	  að	  aðildarríki	  eigi	  að	  sjá	  til	  þess	  að	  barn	  fái	  að	  tjá	  

skoðanir	   sínar	   á	  málum	  er	   varða	   það	   sjálft,	   sé	   það	   fært	   um	   að	  mynda	   sér	   sínar	   eigin	  

skoðanir.	  Einnig	  kemur	  þar	  fram	  að	  skoðanir	  barns	  skulu	  hafa	  vægi	  í	  samræmi	  við	  aldur	  

og	   þroska	   þess	   (Lög	   um	   samning	   Sameinuðu	   þjóðanna	   um	   réttindi	   barnsins	   nr.	  

18/1992).	   Að	   mati	   Nicola	   Ansell	   (2005)	   má	   rekja	   þann	   alþjóðlega	   stuðning	   sem	  

hugmyndin	   um	   þátttöku	   barna	   nýtur	   til	   þess	   að	   Sameinuðu	   þjóðirnar	   hafa	   skilgreint	  

þátttöku	   ungmenna	   í	   Barnasáttmálanum.	   Ansell	   (2005)	   heldur	   því	   fram	   að	   víðtækur	  

ávinningur	  hljótist	  af	  þátttöku	  barna	  og	  að	  börn	  hafi	  getu	  og	  áhuga	  á	  að	  vera	  með	  í	  að	  

taka	   ákvarðanir	   (Ansell,	   2005).	   Bætt	   ákvarðanataka	   í	  málum	  er	   varða	  börnin	   er	   dæmi	  

um	  ávinning	  og	  líklegt	  er	  að	  það	  skili	  sér	  í	  að	  virkni	  borgara	  aukist	  síðar	  á	  ævinni.	  Hvetja	  

ætti	   til	  þátttöku	  flóttafólks	   í	  úrræðum	  vegna	  þess	  að	  rannsóknir	  á	   flóttafólki	  hafa	  sýnt	  

fram	  á	  að	  þátttaka	  þeirra	  hefur	  jákvæð	  áhrif	  á	  andlega	  heilsu	  þeirra.	  (Watters,	  2008).	  

	   Ekki	  er	  hægt	  að	  líta	  á	  líkön	  sem	  miða	  að	  þátttöku	  barna	  sem	  svart	  og	  hvítt	  eins	  

og	   að	   ákvarðanatakan	   sé	   aðeins	   á	  milli	   barns	   og	   fullorðinna.	   Ef	   litið	   er	   á	   úrræði	   sem	  

byggja	  á	  þátttöku	  barna	  á	  þann	  hátt	  sést	  að	  þau	  sýna	  ekki	  raunveruleikann,	  sem	  er	  sá	  að	  

aukin	  þátttaka	  flækir	  hlutina	  og	  því	  fylgir	  stress.	  Barnið	  og	  fullorðni	  aðilinn	  eru	  ekki	  þeir	  

einu	  sem	  hafa	  áhrif	  á	  ákvörðunartökuna	  því	  það	  eru	  fleiri	  þættir	  sem	  hafa	  áhrif	  á	  hana.	  

Því	  er	  mun	  gagnlegra	  að	  sjá	  þátttökuna	  fyrir	  sér	  sem	  þríhyrningssamband	  milli	  foreldra,	  

barna	  og	  þeirra	  sem	  veita	  þjónustuna.	  Í	  Bretlandi,	  Kanada	  og	  Belgíu	  hafa	  verið	  verkefni	  í	  

gangi	  í	  skólum	  flóttabarna	  sem	  hafa	  það	  að	  markmiði	  að	  starfsfólk	  skólanna	  ráðfæri	  sig	  

við	   foreldra	   barnanna	   og	   spyrji	   þá	   álits	   um	  mál	   er	   varða	   skólagöngu	   þeirra.	   Einnig	   er	  

staða	  foreldra	  styrkt	  til	  þess	  að	  þeir	  geti	  aðstoðað	  börnin	  við	  heimanámið.	  Það	  er	  meðal	  

annars	   gert	  með	  því	   að	   kynna	   þeim	  námsefni	   barnanna.	  Með	  þessu	  móti	   er	   hægt	   að	  

koma	   í	   veg	   fyrir	   að	   gjá	   myndist	   á	   milli	   fjölskyldunnar	   og	   skólans.	   Þátttaka	   foreldra	   í	  

málum	  er	  varða	  börn	  þeirra	  kemur	  ekki	  í	  staðinn	  fyrir	  þátttöku	  barnanna	  sjálfra	  en	  er	  í	  

flestum	  tilvikum	  til	  hagsbóta	  fyrir	  barnið	  (Watters,	  2008).	  

	   Samtökin	   UNICEF	   og	   Barnaheill	   (e.	   save	   the	   children	   federation)	   ákváðu	   árið	  

2001	   að	   þau	   vildu	   bæta	   stuðning	   við	   afgönsk	   börn.	   Til	   að	   vera	   fær	   um	   að	   gera	   það	  

þurftu	  þau	  að	  hafa	  vitneskju	  um	  hvernig	  það	  væri	  að	  vera	  barn	   í	  Afganistan	  og	  hvaða	  

áhrif	  stríð	  hefði	  á	  barn	  og	  það	  að	  vera	  á	  flótta	  frá	  heimkynnum	  sínum.	  Sérstakur	  áhugi	  

var	  á	  að	  fá	  að	  vita	  hvernig	  best	  væri	  að	  veita	  þessum	  börnum	  sálfélagslegan	  stuðning.	  Sú	  

leið	  sem	  ákveðið	  var	  að	  fara	  til	  að	  öðlast	  þessa	  vitneskju	  var	  að	  leita	  til	  barnanna	  sjálfra	  

og	  fjölskyldna	  þeirra	  til	  að	  skilja	  þeirra	  upplifanir	  og	  aðstæður.	  Rannsakendurnir	  höfðu	  

róttækt	  sjónarmið	  hvað	  varðaði	  þátttöku	  barna.	  Sjónarhornið	  var	  það	  að	  börn	  eiga	  að	  

vera	  virkir	  einstaklingar	  sem	  spila	  mikilvægt	  hlutverk	  í	  sínum	  eigin	  þroska,	  samböndum	  

og	  vernd	  en	  ekki	  óvirkir	  þiggjendur	  stuðnings.	  Það	  sem	  rannsóknaraðilarnir	  gerðu	  var	  að	  

þeir	   komu	   til	   Kabúl	  og	   voru	  ekki	  búnir	   að	   skilgreina	   vanda	  barnanna	   fyrirfram	  og	  ekki	  

heldur	   búnir	   að	   ákveða	   hvernig	   best	   væri	   að	   aðstoða	   þau.	   Þeir	   stilltu	   rannsókninni	  

þannig	  upp	  að	  þeir	  byrjuðu	  á	  því	  að	  fá	  skilning	  á	  gildum	  og	  venjum	  barnanna	  til	  þess	  að	  

geta	   boðið	   þeim	   þann	   stuðning	   sem	   þau	   sjálf	   gáfu	   til	   kynna	   að	   væri	   þeim	   gagnlegur.	  

Með	   því	   að	   nálgast	   viðfangsefnið	   með	   djúpviðtölum	   við	   börnin	   fengu	  

rannsóknaraðilarnir	   innsýn	   í	   lífsviðhorf	   barnanna	   sem	   tengjast	  menningu	  þeirra.	   Þetta	  

voru	  meðal	  annars	  viðhorf	  til	  hamingju,	  heilsu	  og	  heimilishalds	  og	  getur	  þessi	  vitneskja	  

skipt	  miklu	  máli	  þegar	  sníða	  á	  gagnleg	  úrræði	  fyrir	  börnin	  (De	  Berry,	  o.fl.,	  2003).	  	  

4.7 Lífsskeiðakenning	  
Nútímakennismiðurinn	   Erikson	   setti	   fram	   lífskeiðanálgun	   á	   sálfélagslegum	   þroska	  

einstaklinga.	  Hélt	  hann	  því	  fram	  að	  börn	  og	  fullorðnir	  gengju	  í	  gegnum	  ákveðin	  lífskeið	  

frá	  fæðingu	  til	  elliára	  og	  væri	  þroski	  einstaklinga	  stöðugt	  að	  þróast	  og	  mótast.	  Í	  kenningu	  

hans	   fólst	   að	   allir	   einstaklingar	   myndu	   fara	   í	   gegnum	   átta	   lífskeið	   yfir	   ævina	   og	  

einkenndist	  hvert	   lífskeið	  af	  áskorunum	  og	  kreppum	  sem	  þyrfti	   að	   leysa	   til	   að	  komast	  

yfir	  á	  það	  næsta	  þar	  sem	  þau	  voru	  tengd	  hvert	  öðru	  (Wade	  og	  Travis,	  2003;	  Santrock,	  

2008;	  Engler,	  2009).	  Sjálfsmynd	  einstaklings	  þróast	  þegar	  hann	  fer	   í	  gegnum	  þessi	  átta	  

lífsskeið	  (Berk,	  2009).	  Starfstétt	  félagsráðgjafa	  hefur	  stuðst	  við	  lífskeiðakenningar	  í	  vinnu	  

sinni	  (Furuto,	  2004)	  og	  geta	  þær	  auðveldað	  þeim	  sem	  vinna	  með	  börnum	  að	  mæta	  þeim	  

þar	  sem	  þau	  eru	  stödd	  í	  þroska	  (Berk,	  2009).	  	  Hér	  á	  eftir	  verður	  fjallað	  um	  fyrstu	  fimm	  

lífskeiðin	  en	  það	  eru	  þau	  skeið	  sem	  fjalla	  um	  börn	  og	  unglinga.	  	  

	   Fyrsta	  skeiðið	  nær	  yfir	  tímabilið	  frá	  fæðingu	  til	  eins	  árs	  og	  fjallar	  um	  grunntraust	  

(e.	  basic	  trust)	  gegn	  grunnvantrausti	  (e.	  basic	  mistrust).	  Skeiðið	  nær	  frá	  fyrsta	  félagslega	  

trausti	   sem	   verður	   til	   hjá	   barni	   sem	   tengist	   grunnþörfum	   sem	   og	   næringu	   og	   hvíld.	  

Ummönnunaraðili	  veitir	  barninu	  ást	  og	  umhyggju	  og	  sinnir	  grunnþörfum	  barnsins,	  auk	  

þess	   að	   veita	   því	   andlegan	   stuðning	   öðlast	   barnið	   öryggi	   og	   traust.	   Þetta	   leggur	   því	  

mikilvægan	   grunn	   fyrir	   næstu	   skeið.	   Gæði	   sambands	   við	   umönnunaraðila	   skiptir	   hér	  

miklu	  máli	  (Erikson,	  1993).	  

Annað	  skeiðið	  fjallar	  um	  aldursbilið	  frá	  eins	  árs	  til	  þriggja	  ára.	  Á	  þessu	  aldurs	  og	  

þroskaskeiði	  eigast	  við	  sjálfstæði	   (e.	  autonomy)	  og	  hins	  vegar	  skömm	  og	  efi	   (e.	  shame	  

and	  doupt).	  Barnið	  þróar	  sína	  skynjun	  með	  tilraunum	  og	  upplifun.	  Þetta	  gerist	  um	  leið	  

og	  hreyfiþroskinn	  eykst.	  Um	  leið	  og	  umhverfið	  hvetur	  barnið	  til	  að	  standa	  á	  eigin	  fótum	  

þarf	   það	   um	   leið	   að	   vernda	   það	   frá	   innihaldslausri	   og	   handahófskenndri	   upplifun	   af	  

skömm	  og	  snemmbærum	  efa.	  Þar	  heldur	  Erikson	  því	   fram	  að	  með	   jákvæðri	  hvatningu	  

og	  þolinmæði	  uppalanda	  minnki	   líkurnar	  á	  að	  upplifun	  barnsins	  verði	  sektarkennd	  eða	  

skömm	  yfir	   getu	   sinni.	  Umönnunaraðili	   er	   þolinmóður	   við	  barnið	  og	  hvetur	  það	   til	   að	  

prófa	  nýja	  hluti	  í	  umhverfinu	  á	  sínum	  eigin	  hraða	  (Erikson,	  1993).	  

Á	   þriðja	   skeiði	   sem	   nær	   yfir	   aldursbilið	   frá	   þriggja	   til	   sex	   ára	   er	   fjallað	   um	  

frumkvæði	   (e.	   initiative)	   og	   sektarkennd	   (e.	   guilt).	   Börn	   á	   þessu	   skeiði	   eru	   forvitin	   og	  

prófa	  sig	  áfram	  með	  eigin	  getu	  og	  færni.	  Mistök	  hins	  vegar,	  bönn	  og	  refsingar	  geta	  orðið	  

til	  þess	  að	  letja	  þau	  og	  framkalla	  sektarkennd	  eða	  kvíða.	  Ef	  vel	  tekst	  til	  við	  uppeldi	  barna	  

getur	  þetta	  skeið	  styrkt	  sjálfstæði	  barna	  (Erikson,	  1993).	  

Fjórða	  skeiðið	  vinnusemi	  (e.	  industry)	  gegn	  vanmætti	  (e.	  inferiority).	  Þetta	  skeið	  

nær	  yfir	  aldursbilið	  frá	  sex	  til	  ellefu	  ára.	  Hér	  fara	  börnin	  frá	  tilraunastiginu	  yfir	  í	  það	  að	  

læra	  af	  eldri	  börnum	  og	  fullorðnum	  og	  gera	  eins.	  Hér	  er	  hlutverk	  uppalanda	  óljósara	  en	  

það	  var	  á	  fyrri	  skeiðum	  og	  skólinn	  farinn	  að	  leika	  stærra	  hlutverk	  í	  lífi	  barnsins.	  Hér	  getur	  

vandamálið	  orðið	  ef	  foreldrið	  hefur	  ekki	  undirbúið	  barnið	  nægilega	  vel	  fyrir	  skólann	  og	  

eða	   skólinn	   nær	   ekki	   að	   viðhalda	   væntingum	   fyrri	   skeiða.	   Erikson	   vill	  meina	   að	   þetta	  

skeið	   sé	   lognið	   á	   undan	   storminum	   fyrir	   kynþroskaskeiðið.	   Hér	   fer	   sjálfsmyndin	   að	  

mótast	  (Erikson,	  1993).	  	  

Fimmta	   skeiðið	   sem	   er	   í	   raun	   unglingsskeiðið	   eða	   frá	   10	   til	   20	   ára.	   Þetta	  

einkennist	   að	   togstreitu	   milli	   sjálfsmyndar	   (e.	   identity)	   og	   hins	   vegar	   hættunnar	   á	  

hlutverkaruglingi	   (e.	   role	   confusion).	  Á	  þessu	   tímabili	   eru	  unglingar	  að	  máta	   sig	   í	   ýmis	  

hlutverk	  og	  reyna	  að	  átta	  sig	  á	  því	  hverjir	  þeir	   í	  raun	  eru	  og	  hvert	  þeir	  vilja	  fara.	  Ef	   illa	  

gengur	   að	   fóta	   sig	   og	   finna	   stefnu	   getur	   tímabilið	   einkennst	   af	   ringulreið	   og	   endað	   í	  

brotinni	   sjálfsmynd.	  Hér	  upplifa	  unglingarnir	   sömu	  erfiðleika	  og	  á	   fyrstu	   skeiðum	  en	  á	  

nýjan	  hátt	  og	  með	  öðrum	  formerkjum	  (Erikson,	  1993).	  

5 Starfsaðferðir	  félagsráðgjafa	  í	  vinnu	  með	  flóttabörnum	  
Á	  undanförnum	  árum	  hefur	   starfsstétt	   félagsráðgjafa	  verið	  að	   laga	  sig	  að	  alþjóðlegum	  

áhrifum.	  Þegar	  kemur	  að	  því	  að	  bregðast	  við	  þörfum	  flóttafólks	  koma	  margar	  fagstéttir	  

að	   og	   gegna	   félagsráðgjafar	   lykilhlutverki	   í	   því	   samstarfi.	   Félagsráðgjafar	   eru	   oft	  

málstjórar	   í	  vinnu	  með	  flóttafólki	  og	   í	  því	   felst	  að	  hafa	  yfirsýn	  yfir	  allan	  þann	  stuðning	  

sem	   flóttafólkið	   fær	   (Mollica,	   2006).	   Í	   félagslegri	   ráðgjöf	   felst	   meðal	   annars	   að	   veita	  

einstaklingi	   stuðning	   vegna	   félagslegs	   og	   persónulegs	   vanda	   annars	   vegar	   og	  

leiðbeiningar	   og	   upplýsingar	   um	   félagsleg	   réttindi	   hins	   vegar.	   Það	   er	   hlutverk	  

félagsþjónustunnar	  að	  útfæra	  þá	  fjölþættu	  þjónustu	  sem	  flóttafólk	  á	  rétt	  á	  frá	  velferðar-‐	  

og	   menntakerfinu.	   Mikilvægt	   er	   til	   að	   hafa	   þverfaglegt	   samstarf	   og	   samráð	   við	  

flóttamenn	   og	   tryggja	   upplýsingagjöf	   til	   þeirra	   um	   réttindi	   þeirra	   og	   skyldur	   og	  

samfélagslega	  þátttöku	  (Velferðarráðuneytið,	  2014)	  .	  	  

5.1 STROF	  líkan	  
STROF	   líkanið	   er	   vinnutæki	   sem	   reynist	   vel	   í	   vinnu	  með	   börnum	   sem	   hafa	   orðið	   fyrir	  

áföllum	  eins	  og	  flóttabörn	  og	  var	  það	  þróað	  út	  frá	  STOP	  líkani	  sem	  barnalæknirinn	  Lars	  

Gustafsson	   setti	   fram.	   Ýmsar	   fagstéttir	   eins	   og	   félagsráðgjafar,	   kennarar	   og	  

leikskólakennarar	   sem	   vinna	   með	   flóttabörnum	   geta	   nýtt	   sér	   STROF	   líkanið.	   Líkanið	  

nýtist	  á	  þann	  hátt	  að	  það	  gefur	  aðilanum	  sem	  vinnur	  með	  flóttabarnið	  heildræna	  mynd	  

af	   því	   sem	   það	   vantar.	   STROF	   hefur	   það	   að	  markmiði	   að	   koma	   á	   skipulagi	   í	   kringum	  

barnið.	  Til	  þess	  að	  gera	  það	  er	  stutt	  við	  þau	  úrræði	  sem	  eru	  nú	  þegar	  til	  staðar	  og	  er	  það	  

gert	   með	   félagslegri	   fræðslu	   á	   fimm	   ólíkum	   sviðum.	   Þessi	   fimm	   svið	   eru	   skipulag,	  

tjáning,	   trúarbrögð,	   skipulagður	   leikur	   og	   stuðningur	   við	   foreldra	   (Montgomery	   og	  

Linnet,	  2012).	  

Skipulag:	   Mikilvægt	   er	   fyrir	   barn	   sem	   upplifir	   innri	   tilfinningaflækjur	   að	   hafa	  

umhverfið	  í	  kringum	  sig	  í	  föstum	  skorðum	  til	  þess	  að	  koma	  í	  veg	  fyrir	  að	  tilfinningarnar	  

beri	  það	  ekki	  ofurliði.	  Þá	  fær	  barnið	  stuðning	  við	  að	  takast	  á	  við	  hversdagsleikann	  með	  

fjölskyldu,	  í	  skóla	  eða	  leikskóla	  í	  tengslum	  við	  leik,	  hvíld	  og	  heimanám.	  Fyrir	  yngri	  börn	  er	  

mikilvægt	  að	  þau	  þurfi	  ekki	  að	  tengjast	  mörgum	  fullorðnum	  manneskjum	  og	  að	  það	  sé	  

alltaf	  sama	  fullorðna	  manneskjan	  sem	  gætir	  barnsins	  alla	  daga.	  Mikilvægt	  er	  að	  hugsað	  

sé	  fyrir	  þessu	  skipulagi	  um	  leið	  og	  barnið	  kemur	  til	  dvalarlandsins.	  Algengt	  er	  að	  mikið	  

rót	  sé	  á	  hælisleitandi	   fjölskyldum	  bæði	   fyrir	  og	  eftir	  að	  þær	  hafa	   fengið	  staðfestingu	  á	  

hælisveitingu,	  og	  það	  tekur	  þau	  tíma	  að	  finna	  framtíðar	  stað	  til	  að	  búa	  á.	  Við	  svona	  rót	  

upplifir	  barnið	  aðskilnað	  og	  eykst	  því	  ójafnvægi	  í	  lífi	  þess,	  með	  þeim	  afleiðingum	  að	  það	  

nær	  ekki	  að	  aðlagast	  og	  vinna	  úr	  erfiðleikum	  sínum	  (Montgomery	  og	  Linnet,	  2012).	  	  

Tjáning:	   Mikilvægt	   er	   fyrir	   börn	   sem	   hafa	   lent	   í	   erfiðleikum	   að	   geta	   leitað	   til	  

fullorðins	  fólks	  sem	  er	  í	  stakk	  búið	  til	  að	  hlusta	  á	  þau	  og	  gefur	  þeim	  tíma	  og	  veitir	  þeim	  

nægilega	  athygli	   sem	  verður	   til	   þess	  að	  börnin	  þora	  og	  geta	   tjáð	   sig	   við	  þau.	  Þetta	  er	  

mikilvægt	   vegna	   þess	   að	   börn	   sem	   hafa	   lent	   í	   áföllum	   hafa	   þörf	   fyrir	   að	   tala	   um	  

erfiðleikana	   við	   fullorðið	   fólk.	   Til	   þess	   að	   hjálpa	   barninu	   að	   tjá	   sig	   getur	   fullorðni	  

einstaklingurinn	   hlustað,	   spurt	   spurninga	   og	   látið	   barnið	   finna	   að	   hann	   hafi	   skilning	   á	  

þeirri	  stöðu	  sem	  barnið	  er	  í	  og	  aðstæðum	  þess.	  Án	  þess	  að	  reyna	  að	  túlka	  upplifanir	  og	  

viðhorf	   barnsins	   getur	   fullorðni	   einstaklingurinn	   veitt	   viðeigandi	   ráðgjöf.	   Það	   hjálpar	  

barninu	   að	   átta	   sig	   á	   því	   sem	   það	   hefur	   upplifað	  með	   því	   að	   tala	   um	   hlutina.	   Smám	  

saman	   mun	   barnið	   eiga	   auðveldara	   með	   að	   tjá	   tilfinningar	   sínar	   sem	   gerir	   það	   að	  

verkum	  að	  ójafnvægið	  sem	  hefur	  verið	  á	  tilfinningum	  þess	  minnkar.	  Sé	  barnið	  aðstoðað	  

á	  þennan	  hátt	  mun	  það	  koma	  til	  með	  að	  treysta	  aftur	  á	  sjálft	  sig	  og	  annað	  fólk.	  Einnig	  

mun	  það	  ekki	  upplifa	  sig	  jafn	  einmana.	  (Montgomery	  og	  Linnet,	  2012).	  	  

Trúarbrögð:	  Menning	  samfélaga	  getur	  verið	  ólík	  og	  hafa	  þau	  öll	  sína	  siði	  varðandi	  

helgiathafnir	   sem	   snúa	   að	   lækningum	   eða	   sorgarathöfnum	   svo	   dæmi	   séu	   tekin.	  

Mikilvægt	  er	  að	  sýna	  því	  skilning	  og	  aðstoða	  barnið	  og	  fjölskyldu	  þess	  við	  að	  gera	  þeim	  

mögulegt	  að	  iðka	  sína	  siði	  sem	  eru	  þeim	  mikilvægir.	  Það	  er	  hægt	  að	  gera	  á	  margan	  hátt.	  

Til	  dæmis	  má	  hjálpa	  þeim	  að	  komast	  í	  samband	  við	  prest	  eða	  annarskonar	  trúarleiðtoga.	  

Mikilvægt	  getur	  verið	   fyrir	   fólk	  að	  halda	   í	   sína	  siði	   sem	  tengjast	   trúmálum.	  Sem	  dæmi	  

má	  nefna	  að	  þegar	  fólk	  jarðsetur	  barn	  sitt	  getur	  það	  haft	  slæm	  áhrif	  á	  þau	  ef	  það	  er	  ekki	  

jarðsett	  á	  viðeigandi	  hátt,	  eins	  og	  venjan	  er	  í	  heimalandinu.	  Einnig	  getur	  hjálpað	  fólki	  að	  

það	  sé	  stutt	  til	  þess	  að	  minnast	  ættingja	  sinna	  sem	  hafa	  látist	  eða	  horfið	  (Montgomery	  

og	  Linnet,	  2012).	  	  

Skipulagður	  leikur:	  Börn	  læra	  í	  gegnum	  leik	  og	  þeim	  er	  einnig	  eðlislægt	  að	  tjá	  sig	  í	  

gegnum	  hann.	  Mörg	  börn	  sem	  hafa	  orðið	  fyrir	  áföllum	  hafa	  misst	  hæfileikann	  til	  að	  leika	  

sér	  en	  þau	  eiga	  möguleika	  á	  að	  læra	  það	  upp	  á	  nýtt.	  Það	  getur	  reynst	  vel	  fyrir	  börn	  að	  

vinna	  úr	  erfiðri	  reynslu	  í	  gegnum	  leik	  vegna	  þess	  að	  hann	  getur	  haft	  heilandi	  áhrif	  á	  þau.	  

Hægt	   er	   að	   styrkja	   von	   barnsins	   um	   að	   framtíðin	   verði	   betri	   með	   því	   að	   hjálpa	   því	   í	  



26	  

gegnum	  leik	  til	  að	  ná	  betra	  jafnvægi.	  Eitt	  af	  einkennum	  áfallastreituröskunar	  hjá	  börnum	  

er	   að	   leikur	   þeirra	   getur	   verið	   sérstakur	   og	   jafnvel	   nokkuð	  óhugnanlegur.	   Sá	   fullorðni	  

getur	   skipulagt	   leikinn	   og	   skapað	   aðstæður	   fyrir	   barnið	   til	   að	   vinna	   úr	   áföllum.	   Þegar	  

unnið	   er	   með	   börnum	   í	   gegnum	   leik	   er	   mikilvægt	   að	   tilgangur	   og	   markmið	   sé	   með	  

honum.	   Sem	  dæmi	   væri	   hægt	   að	   vinna	  með	   söngleiki	   og	   flétta	  menningu	  heimalands	  

barnsins	   inn	   í	   hann	   eða	   menningu	   nýja	   landsins.	   Á	   þann	   hátt	   er	   hægt	   að	   læra	   um	  

menningu	  beggja	  landanna.	  Í	  þessari	  vinnu	  er	  hægt	  að	  virkja	  foreldra	  barnsins	  til	  þess	  að	  

koma	  til	  dæmis	  með	  hugmyndir	  af	   lögum	  frá	  heimalandinu	  sem	  hægt	  væri	  að	  syngja	   í	  

söngleiknum	  (Montgomery	  og	  Linnet,	  2012).	  

Stuðningur	  við	  foreldra:	  Stuðningur	  við	  foreldra	  barna	  sem	  orðið	  hafa	  fyrir	  áföllum	  

er	  mikilvægur.	  Þegar	  unnið	  er	  með	  börnum	  sem	  hafa	  orðið	  fyrir	  áföllum	  þarf	  ávallt	  að	  

hafa	   í	   huga	   að	   sú	   vinna	   felur	   einnig	   í	   sér	   vinnu	  með	   foreldrum.	   Nauðsynlegt	   er	   fyrir	  

foreldra	   að	   fá	   fræðslu	   um	   eðlileg	   viðbrögð	   barna	   við	   áfalli	   og	   þau	   þurfa	   stuðning	   og	  

ráðgjöf	  um	  hvernig	  þau	  geti	  hjálpað	  börnum	  sínum	  á	  sem	  árangursríkastan	  hátt.	  Þegar	  

unnið	  er	  að	  áætlun	  um	  aðstoð	  við	  barnið	  þarf	  alltaf	  að	  gera	  ráð	  fyrir	  foreldrum.	  Þetta	  er	  

ekki	  síst	  mikilvægt	  vegna	  þess	  að	  algengt	  er	  að	  foreldrarnir	  sjálfir	  hafi	  einnig	  orðið	  fyrir	  

áföllum	  og	  séu	  því	  ekki	  í	  stakk	  búnir	  til	  að	  veita	  börnum	  sínum	  þá	  aðstoð	  sem	  þau	  þurfa	  

á	   halda.	   Því	   er	   mikilvægt	   að	   þeir	   sem	   vinna	   með	   flóttabörnum	   séu	   vakandi	   fyrir	   að	  

foreldrar	   gætu	   einnig	   þurft	   á	   einhverskonar	   meðferð	   eða	   endurhæfingu	   að	   halda	  

(Montgomery	  og	  Linnet,	  2012).	  

Hafa	  ber	  huga	  í	  vinnu	  með	  börnum	  sem	  hafa	  orðið	  fyrir	  áföllum	  að	  ekki	  nægir	  öllum	  

börnum	  aðstoð	  með	  félagslegri	  fræðslu	  sem	  STROF	  líkanið	  veitir.	  Því	  þarf	  sá	  sem	  vinnur	  

með	   flóttabarninu	  að	   vera	   vakandi	   fyrir	   því	  hvort	   einkenni	  barnsins	   séu	  viðvarandi	  og	  

farin	  að	  hafa	  áhrif	  á	  þroska	  þess.	  Þá	  þarf	  barnið	  á	  frekari	  aðstoð	  að	  halda	  og	  því	  þarf	  að	  

vísa	   því	   til	   sálfræðings	   eða	   geðlæknis	   þar	   sem	   það	   er	   rannsakað	   og	   fær	   viðeigandi	  

meðferð.	  Alvarleg	  kvíðaviðbrögð,	  langvarandi	  aðskilnaðarkvíði,	  þunglyndi	  eða	  merki	  um	  

áfallastreituröskun	  eru	  einkenni	  sem	  geta	  bent	  til	  þess	  að	  barn	  þurfi	  á	  sérhæfðri	  aðstoð	  

að	  halda	  (Montgomery	  og	  Linnet,	  2012).	  

5.2 Menningarnet	  Skytte	  

Marianne	  Skytte	  hefur	  þróað	  menningarnet	   (d.	   kulturagrammet)	   sem	  hún	  hugsar	   sem	  

alþjóðlegt	   líkan	  sem	  félagsráðgjafi	  sem	  vinnur	  með	  fjölmenningu	  getur	  nýtt	  sér	   í	  vinnu	  

sinni	   til	  þess	  að	  fá	  heildarsýn	  við	  greiningu	  á	  gildum	  menningar	   fjölskyldunnar.	  Líkanið	  

tekur	  ekki	  inn	  í	  myndina	  efnislega	  hluti	  eins	  og	  hvernig	  fjölskyldan	  er	  stödd	  fjárhagslega	  

eða	  hvernig	  hún	  býr.	  Líkanið	   felur	  heldur	  ekki	   í	   sér	  upplýsingar	  um	  hvernig	   fjölskyldan	  

hegðar	  sér	  eða	  hverjar	  venjur	  hennar	  eru.	  Menningarnetið	  er	  líkan	  sem	  leggur	  áherslu	  á	  

að	   skýra	  menningarlega	   sérstöðu	  hverrar	   fjölskyldu	  og	   leggur	  áherslu	  á	  einstaklinginn.	  

Mikilvægt	   er	   að	   félagsráðgjafar	   greini	   ekki	   fjölskyldur	   út	   frá	   staðalímyndum	   og	  

fordómum	  og	  menningarnetið	  getur	  verið	  tæki	   fyrir	   félagsráðgjafann	  til	  að	  koma	   í	  veg	  

fyrir	  að	  það	  gerist	  (Skytte,	  2007).	  	  

	   Menningarnetið	   samanstendur	   af	   tólf	   atriðum	   sem	   félagsráðgjafi	   hefur	   til	  

hliðsjónar	   í	   viðtölum	   við	   skjólstæðing	   sinn.	   Þetta	   eru	   atriði	   sem	   skiptir	   máli	   að	   fá	  

upplýsingar	  um	  hjá	  flóttafólki.	  Félagsráðgjafi	  þarf	  að	  fá	  þessar	  upplýsingar	  um	  hvern	  og	  

einn	  fjölskyldumeðlim.	  Þessi	  tólf	  atriði	  fá	  ekki	  jafnt	  vægi	  heldur	  þarf	  félagsráðgjafinn	  að	  

vega	   og	   meta	   í	   hvert	   skipti	   fyrir	   sig	   í	   samráði	   við	   fjölskyldumeðlimi	   hvaða	   atriði	   eru	  

mikilvægust	  og	   fer	  það	  eftir	   eðli	  þess	   félagslega	  vandamáls	   sem	   fjölskyldan	  glímir	   við.	  

Þegar	   unnið	   er	   með	   menningarnetið	   er	   það	   fyrsta	   sem	   félagsráðgjafi	   gerir	   er	   að	   fá	  

upplýsingar	   um	   alla	   fjölskyldumeðlimi.	   Félagsráðgjafi	   verður	   að	   tryggja	   að	   hann	   hafi	  

yfirsýn	   yfir	   alla	   fjölskyldumeðlimi	   og	   gera	   sér	   grein	   fyrir	   að	   það	   geta	   verið	   fleiri	  

fjölskyldumeðlimir	   en	   þeir	   sem	   hann	   á	   í	   samskiptum	   við.	   Eftirfarandi	   tólf	   atriði	  

menningarnetsins	  eru	  þættir	  sem	  félagsráðgjafi	  verður	  að	  vera	  meðvitaður	  um	  og	  hjálpa	  

honum	   að	   greina	   menningarlega	   sérstöðu	   fjölskyldu	   (Skytte,	   2007).	   Á	   mynd	   2	   sem	  

kemur	  hér	  á	  eftir	  má	  sjá	  tólf	  þætti	  menningarnetsins.	  

Mynd	  2	  .	  Menningarnet	  Skytte	  

	  

5.3 Frásagnarnálgun	  
Frásagnarnálgun	   (e.	   narrative	   approach)	   flokkast	   sem	   samtímakenning	   sem	   lítur	   svo	  á	  

að	  það	  sé	  ekki	  til	  einn	  sannleikur	  heldur	  geti	  félagslegur	  skilningur	  og	  þekking	  breyst	  og	  

sé	  ekki	  yfir	  gagnrýni	  hafin	   (Payne,	  2005).	  Undirliggjandi	   forsenda	   frásagnarnálgunar	  er	  

sú	  að	  persónuleg	  reynsla	  er	  í	  grundvallaratriðum	  óljós.	  Þetta	  þýðir	  ekki	  að	  upplifun	  fólks	  

sé	  ekki	  raunveruleg	  eða	  að	  hún	  sé	  endilega	  dularfull	  eða	  óljós.	  Frekar	  er	  átt	  við	  að	  það	  

að	  skilja	  reynslu	  fólks,	  þar	  á	  meðal	  okkar	  eigin,	  sé	  ekki	  bara	  spurning	  um	  að	  fylgjast	  með.	  

Til	  þess	  að	  skilja	  mismunandi	  upplifanir	  þarf	  að	  skipta	  þeim	  niður	  í	  mismunandi	  þætti	  og	  

raða	   þeim	   saman,	   gefa	   þeim	  merkingu	   og	   forgangsraða	   þeim.	   Þegar	   talað	   er	   um	   að	  

reynsla	   sé	   óljós	   er	   átt	   við	   að	  hægt	   sé	   að	   túlka	   upplifanir	   á	  mismunandi	   hátt	   (Nichols,	  

2013).	  	  

Lögð	  er	  áhersla	  á	  hvaða	  skilning	  einstaklingar	  leggja	  í	  upplifanir	  sínar	  og	  því	  séu	  

til	   margir	   raunveruleikar	   en	   ekki	   einhver	   einn.	   Frásagnarnálgun	   leggur	   áherslu	   á	   að	  

aðstoða	   skjólstæðinga	   við	   að	   víkka	   hugsunarhátt	   sinn	   til	   þess	   að	   gera	   þeim	   kleift	   að	  

íhuga	   aðrar	   leiðir	   til	   að	   sjá	   sjálfa	   sig	   og	   vanda	   sinn	   (Nichols,	   2013;	   White,	   2007).	  

Sjónarhorn	   frásagnarnálgunar	   er	   að	   einstaklingur	   fái	   tækifæri	   til	   að	   endurskrifa	   sína	  

eigin	  sögu	  sem	  hefur	  verið	  ráðandi	  og	  einnig	  að	  styrkja	  sögu	  sem	  hefur	  verið	  bæld	  niður	  

og	  getur	  verið	  gagnleg.	  Ein	  leið	  til	  þess	  að	  ná	  þessu	  fram	  er	  sú	  að	  einstaklingur	  tjáir	  sig	  

um	  vandamálið	  og	  þannig	  aðskilur	  hann	  það	  frá	  sér	  og	  persónugerir	  vandamálið	  svo	  að	  

ljóst	   sé	   að	   hann	   sjálfur	   sé	   ekki	   vandamálið.	   Á	   þennan	   hátt	   lærir	   einstaklingur	   einnig	  

hvernig	  hann	  getur	  leyst	  vandann	  því	  það	  rifjast	  upp	  fyrir	  honum	  atvik	  þegar	  hann	  hafði	  

getu	  til	  að	  leysa	  vandamál	  sín	  sjálfur.	  Frásagnarnálgun	  getur	  verið	  gagnleg	  í	  vinnu	  með	  

börnum	  meðal	  annars	  til	  þess	  að	  losa	  þau	  við	  skömm	  og	  sekt	  sem	  þau	  þjást	  gjarnan	  af	  

þegar	  erfiðleikar	  eru	  í	  lífi	  þeirra	  (Turns	  og	  Kimmes,	  2014).	  	  

5.3.1 KIDNET	  
Hér	   á	   eftir	   verður	   fjallað	   um	   meðferðarúrræði	   sem	   reynst	   hefur	   árangursríkt	   með	  

flóttabörnum	  sem	  hafa	  orðið	  fyrir	  áföllum.	  Meðferðarúrræðið	  kallast	  KIDNET	  og	  byggir	  

það	  meðal	  annars	  á	  frásagnarnálgun	  (e.	  narrative	  approach).	  

Skortur	   er	   á	   rannsóknum	   sem	   skoða	   árangur	   af	   úrræðum	   sem	  miða	   að	   því	   að	  

aðstoða	   börn	   sem	   hafa	   orðið	   fyrir	   áföllum	   af	   völdum	   skipulegs	   ofbeldis	   eða	   stríðs	   og	  

þjást	  af	  áfallastreituröskun	  (PTSD)	  af	  völdum	  þess	  (Onyut	  o.fl.,	  2005).	  Þróuð	  hefur	  verið	  

meðferð	  ætluð	  börnum	  og	  unglingum	   sem	  greinst	   hafa	  með	  áfallastreituröskun	  og	   er	  

markmiðið	  að	  draga	  úr	  einkennum	  hennar.	  Meðferðin	  kallast	  KIDNET.	  Þetta	  er	  barnvæn	  

útgáfa	   af	  Narrative	   Exposure	   Therapy	   (NET)	   sem	  er	   notuð	   í	   vinnu	  með	   fullorðnu	   fólki	  

sem	  þjáist	  af	  áfallastreituröskun.	  Rannsóknir	  hafa	  sýnt	  fram	  á	  að	  NET	  sé	  árangursrík	  leið	  

til	   þess	   að	   draga	   úr	   einkennum	   áfallastreituröskunar	   hjá	   fullorðnu	   fólki	   (Onyut	   o.fl.,	  

2005;	   Robjant	   og	   Fazel,	   2010).	   KIDNET	   meðferðin	   hefur	   verið	   notuð	   í	   fjölmörgum	  

löndum	   í	   vinnu	   með	   börnum	   sem	   eru	   hælisleitendur	   eða	   flóttamenn	   bæði	   í	  

þróunarlöndum	   og	   velferðarríkjum	   (Robjant	   og	   Fazel,	   2010).	   KIDNET	   er	  

skammtímameðferð	   sem	   felur	   í	   sér	   að	   meðferðaraðili	   vinnur	   með	   barni	   og	   fer	  

meðferðin	  fram	  með	  einkasamtölum	  (Onyut	  o.fl.,	  2005).	  Meðferðin	  getur	  verið	  veitt	  af	  

aðila	   sem	   er	   ekki	   sálfræðimenntaður.	   Meðferðaraðili	   getur	   hlotið	   sex	   vikna	   þjálfun	   í	  

notkun	   aðferðarinnar	   og	   eftir	   það	   verið	   fær	   um	   að	   veita	   barni	   árangursríka	  meðferð	  

(Neuner	   o.fl.,	   2008).	   Í	   meðferðinni	   er	   barnið	   beðið	   um	   að	   lýsa	   nákvæmlega	   því	   sem	  

hefur	  komið	  fyrir	  það.	  Barnið	  er	  beðið	  um	  að	  veita	  því	  athygli	  hvernig	  það	  upplifði	  það	  

sem	   það	   heyrði	   og	   sá,	   hvaða	   lykt	   það	   fann,	   hvernig	   því	   leið	   og	   hvað	   það	   hugsaði	   á	  

meðan	  á	  þessu	  stóð.	  Aðferðin	  leggur	  ekki	  einungis	  áherslu	  á	  að	  barnið	  segi	  frá	  upplifun	  

sinni	   heldur	   leggur	   hún	   einnig	   áherslu	   á	   að	   breyta	   tilfinningum	   og	   skynjun	   þess.	  

Meðferðaraðili	  notar	  allskyns	  leiðir	  til	  að	  fá	  barnið	  til	  að	  segja	  frá	  ævi	  sinni	  og	  upplifun.	  

Táknrænir	   hlutir	   eru	   notaðir	   til	   þess	   að	   aðstoða	   barnið	   við	   að	   skrá	   sögu	   sína	   og	  

endurraða	  minningum	  sínum	  í	  rétta	  tímaröð.	  Til	  dæmis	  er	  hægt	  að	  nota	  reipi	  sem	  á	  að	  

tákna	   líflínu	  barnsins	  og	  notar	  barnið	   svo	  grjót	   til	   að	  merkja	   inn	  á	   líflínuna	  neikvæðar	  

upplifanir	   og	   blóm	   sem	   eiga	   að	   tákna	   jákvæðar	   upplifanir.	   Einnig	   er	   notast	   við	  

hlutverkaleik	   og	   teikningar	   til	   að	   aðstoða	   barnið	   við	   að	   segja	   sögu	   sína	   (Onyut	   o.fl.,	  

2005).	   Í	   lok	  meðferðarinnar	   eru	   börnin	   hvött	   til	   þess	   að	   velta	   fyrir	   sér	   framtíðinni	   og	  

hvaða	  væntingar	  þau	  hafa	  til	  hennar	  og	  eiga	  þau	  þá	  að	  mestu	  að	  nota	  blóm	  til	  þess	  að	  

merkja	  þær	  inn	  á	  líflínuna.	  Meðferðaraðilinn	  leggur	  áherslu	  á	  við	  barnið	  að	  enn	  sé	  eftir	  

pláss	  á	  reipinu	  sem	  gefi	  möguleika	  á	  að	  bæta	  lífsskilyrði	  þess	  þrátt	  fyrir	  að	  fyrri	  reynsla	  

barnsins	  af	  lífinu	  sé	  neikvæð	  (Onyut	  o.fl.,	  2005;	  Robjant	  og	  Fazel,	  2010).	  	  

	   Robjant	  og	  Fazel	   (2010)	  gerðu	  samantekt	  á	  þeim	  rannsóknum	  sem	  höfðu	  verið	  

gerðar	  á	  KIDNET,	  en	  þær	  voru	  þá	  sex	  talsins.	  Þær	  gáfu	  allar	  til	  kynna	  að	  KIDNET	  virkaði	  til	  

þess	   að	   draga	   úr	   einkennum	   áfallastreituröskunar	   (Robjant	   og	   Fazel,	   2010).	  Onyut	   og	  

félagar	   (2005)	   veittu	   sex	   flóttabörnum	   á	   aldrinum	   12-‐17	   ára	  KIDNET	  meðferð.	   Börnin	  

voru	   frá	   Sómalíu	   og	   bjuggu	   í	   flóttamannabúðum	   í	  Úganda.	   Þegar	   börnin	   voru	   skoðuð	  

áður	   en	   þau	   hlutu	   meðferðina	   greindust	   þau	   með	   alvarleg	   einkenni	  

áfallastreituröskunar.	  Börnin	  fóru	  hvert	  og	  eitt	  í	  fjögur	  til	  sex	  skipti	  í	  tíma	  sem	  varði	  í	  60-‐

90	  mínútur	  hver.	  Þegar	  árangur	  meðferðarinnar	  var	  mældur	  strax	  eftir	  að	  meðferð	  lauk	  

var	   niðurstaðan	   sú	   að	   verulega	   hafði	   dregið	   úr	   einkennum	   áfallastreituröskunar.	   Níu	  

mánuðum	   eftir	   að	   meðferð	   lauk	   var	   eftirfylgnisrannsókn	   gerð	   og	   leiddi	   hún	   í	   ljós	   að	  

aðeins	   tvö	   af	   þessum	   sex	   börnum	   töldust	   enn	   vera	   með	   áfallastreituröskun.	   Fjögur	  

barnanna	  voru	  þunglynd	  og	  sýndu	  niðurstöður	  að	  meðferðin	  hafði	  dregið	  marktækt	  úr	  

einkennum	   þess	   (Onyut	   o.fl.,	   2005).	   Í	   Sri	   Lanka	   var	   gerð	   rannsókn	   á	   árangri	   KIDNET	  

meðferðarinnar	  á	   sextán	  börnum	  sem	  þjáðust	  af	  áfallastreituröskun.	  Börnin	   fóru	   í	   sex	  

meðferðartíma	  og	  mánuði	   eftir	   að	  meðferð	   lauk	   var	   árangurinn	  mældur.	  Niðurstaðan	  

var	   sú	   að	   dregið	   hafði	   úr	   einkennum	   áfallastreituröskunar	   hjá	   börnunum.	  

Eftirfylgnisrannsókn	   sem	   var	   framkvæmd	   sex	   mánuðum	   síðar	   leiddi	   í	   ljós	   að	   81%	  

barnanna	   uppfylltu	   ekki	   lengur	   skilyrði	   þess	   að	   vera	   greind	   með	   áfallastreituröskun	  

(Catani	  o.fl.,	  2009).	  

Rannsókn	   á	   árangri	  KIDNET	   var	   framkvæmd	   í	   Þýskalandi.	   Þátttakendur	   í	   henni	  

voru	  þrettán	  hælisleitendur	  á	  aldrinum	  sjö	  til	  sextán	  ára	  sem	  bjuggu	  í	  Þýskalandi	  og	  voru	  

með	  áfallastreituröskun.	  Algengt	  var	  að	  börnin	  sem	  tóku	  þátt	  í	  rannsókninni	  væru	  einnig	  

greind	   með	   þunglyndi	   og	   aðskilnaðarkvíða.	   Börnin	   fóru	   í	   sjö	   til	   tíu	   tíma	   hvert.	  

Niðurstöður	   rannsóknarinnar	   voru	   þær	   að	   KIDNET	   meðferðin	   dró	   verulega	   úr	  

einkennum	  áfallastreituröskunar.	  Framkvæmdar	  voru	  tvær	  eftirfylgnisrannsóknir,	  önnur	  

eftir	  sex	  mánuði	  og	  hin	  eftir	  eitt	  ár	  og	  voru	  niðurstöðurnar	  enn	  þær	  sömu	  og	  strax	  eftir	  

að	  meðferð	  lauk	  (Ruf	  o.fl.,	  2010).	  	  

Niðurstöður	   rannsókna	   hafa	   sýnt	   fram	   á	   að	   KIDNET	   geti	   verið	   árangursrík	  

meðferð	  þegar	  hún	  er	  notuð	  með	  öðrum	  meðferðum	  en	  einnig	  að	  hún	  virki	  vel	  ein	  og	  

sér	  (Jacob,	  Neuner,	  Schaal,	  Maedl	  og	  Elbert,	  2010;	  Mueller,	  2009).	  Þegar	  unnið	  er	  með	  

börnum	   er	   mikilvægt	   að	   meðferðaraðili	   geri	   sér	   grein	   fyrir	   að	   hvert	   og	   eitt	   barn	   er	  

einstakt	  og	  verður	  að	  taka	  tillit	  til	  þess	  þegar	  meðferð	  er	  veitt	  (Turns	  og	  Kimmes,	  2014).	  

5.4 Child-‐to-‐Child	  
Child-‐to-‐Child	  kerfi	  er	  nálgun	  sem	  hefur	  það	  að	  markmiði	  að	  hvetja	  börn	  til	  þess	  að	  afla	  

sér	  upplýsinga	  um	  vandamál	   sem	  snerta	  þau	  sjálf	  og	   leggja	   sitt	  af	  mörkum	  til	  þess	  að	  

gera	  aðstæður	  sínar	  betri.	  Þar	  vinna	  börn	  saman	  í	  hópum	  og	  fara	  saman	  í	  gegnum	  sex	  

skref.	   Í	   fyrsta	   skrefinu	  veltir	  hópurinn	  því	   fyrir	   sér	  hvert	   aðal	   vandamálið	   sé.	  Næst	   fer	  

hann	  út	  og	  aflar	  sér	  upplýsinga	  um	  vandamálið.	  Því	  næst	  kemur	  hann	  með	  hugmyndir	  

um	  hvernig	  hægt	  væri	  að	  kynna	  upplýsingar	  sem	  hann	  býr	  yfir	  um	  vandamálið.	  Þegar	  því	  

er	  lokið	  gera	  börnin	  eitthvað	  í	  málinu	  og	  að	  lokum	  meta	  þau	  hvaða	  áhrif	  framkvæmdin	  

hafði	  (De	  Berry	  o.fl.,	  2003).	  

Frá	  árinu	  1970	  hefur	  þetta	  kerfi	  verið	  kynnt	  í	  meira	  en	  80	  löndum.	  Gerðar	  hafa	  

verið	   eigindlegar	   og	   megindlegar	   rannsóknir	   á	   þessari	   nálgun	   á	   sjö	   stöðum.	  

Rannsóknirnar	  hafa	  sýnt	  að	  Child-‐to-‐Child	  kerfið	  sé	  árangursrík	  leið	  til	  að	  fræða	  börn	  um	  

mikilvægi	  heilsu	  og	  þykir	  það	  vera	  sérstaklega	  hentugt	   í	  skólum.	  Til	  þess	  að	  kerfið	  skili	  

árangri	  þurfa	  nokkrir	  þættir	  að	  vera	  til	  staðar.	  	  

Þættirnir	  eru	  eftirfarandi:	  	  

• Starfsmaður	   þarf	   að	   vera	   til	   staðar	   í	   öllum	   skrefum	   ákvarðanatöku	   hjá	  

barninu.	  

• Þeir	   sem	   vinna	   saman	  með	  nálgunina	   þurfa	   allir	   að	   vera	   sammála	   um	  hvað	  

felst	  í	  henni.	  	  

• Vitneskja	   um	   muninn	   á	   því	   hvað	   kennarar	   hafa	   verið	   að	   gera	   og	   hvers	   er	  

ætlast	  til	  af	  þeim.	  	  

• Sveigjanleiki	  í	  beitingu	  nálgunarinnar.	  	  

• Utanumhald	  um	  vinnuna	  þarf	  að	  vera	  gott.	  	  

• Sífellt	  þarf	  að	  meta	  ferlið	  og	  endurgjöf	  er	  mikilvæg.	  

	  	   	   	   	   	   	   (Pridmore	  og	  Stephens,	  2000).	  

Rannsóknirnar	   á	   Child-‐to-‐Child	   kerfinu	   snúa	   flestar	   að	   notkun	   þess	   með	  

flóttabörnum	  í	  þróunarlöndum	  en	  líklegt	  er	  að	  hagkvæmt	  sé	  að	  innleiða	  það	  í	  vinnu	  með	  

flóttabörnum	   á	   Vesturlöndum.	   Það	   má	   meðal	   annars	   ætla	   vegna	   þess	   að	   þekkt	  

vandamál	  meðal	   þeirra	   sem	  vinna	  með	   flóttabörnum	  er	   að	  þeir	   hafa	   ekki	   nægjanlega	  

þjálfun	   í	   að	   mæta	   þeim	   þörfum	   skjólstæðinga	   sinna	   sem	   snúa	   að	   menningu	   þeirra	  

(Watters,	   2002).	   Með	   því	   að	   nýta	   flóttabörn	   sem	   sérfræðinga	   á	   eigin	   þörfum	   og	  

menningu	  fæst	  sá	  ávinningur	  að	  þeim	  líður	  eins	  og	  þau	  séu	  metin	  af	  verðleikum	  og	  að	  

þeim	  sé	  treyst	  (Watters,	  2008).	  	  

5.5 Túlkaþjónusta	  
Þegar	  félagsráðgjafi	  á	  í	  samskiptum	  við	  skjólstæðing	  sinn	  er	  mikilvægt	  að	  þeir	  skilji	  hvorn	  

annan.	  Því	  er	  mikilvægt	  þegar	  unnið	  er	  með	  flóttafólki	  sem	  hefur	  ekki	  sama	  móðurmál	  

og	   félagsráðgjafinn	   sjálfur	   að	  þjónusta	   túlks	   sé	  nýtt.	   Einnig	  þarf	  hann	  að	   vera	   vakandi	  

fyrir	  því	  að	  skjólstæðingur	  hans	  fái	  aðstoð	  túlks	  á	  öðrum	  vettvangi,	  til	  dæmis	  þegar	  hann	  

nýtir	  sér	  læknisþjónustu.	  Eitt	  af	  því	  sem	  er	  mikilvægt	  í	  sambandi	  við	  túlkaþjónustu	  er	  að	  

hún	  gerir	  það	  að	  verkum	  að	  félagsráðgjafi	  og	  skjólstæðingur	  hans	  eiga	  jafna	  möguleika	  á	  

að	   skilja	   hvor	   annan.	   Það	   er	   nauðsynlegt	   vegna	   þess	   að	   þá	   eykst	   ekki	   valdaójafnvægi	  

þeirra	   á	   milli.	   Það	   er	   á	   ábyrgð	   fagaðilans	   að	   útvega	   túlk	   þegar	   þess	   þarf	   (Svendsen,	  

2001).	   Félagsmála-‐	   og	   aðlögunarráðuneytið	   (d.	   social-‐	   og	   intergrationsministeriet)	   í	  

Danmörku	  gaf	  út	  handbók	  um	  túlkaþjónustu	  í	  janúar	  árið	  2012.	  Þar	  er	  túlki	  lýst	  á	  þennan	  

hátt	  og	  hér	  verður	  skilgreiningin	  þýdd	  úr	  dönsku	  yfir	  á	  íslensku:	  

Túlkur	  er	  fagaðili	  sem	  hefur	  vald	  á	  a.m.k.	  tveimur	  tungumálum	  og	  menningunni	  að	  „

baki	   þeim-‐	   og	   sem	   er	   fær	   um	   að	   nota	   þá	   vitneskju	   til	   að	   túlka	   skilaboð	   á	   réttan	   og	  

siðferðilegan	   hátt	   milli	   tveggja	   einstaklinga	   sem	   ekki	   eiga	   sameiginlegt	   tungumál 	  “

(Social-‐	  og	  integrationsministeriet,	  2012,	  bls.	  5).	  	  

Réttur	   fólks	   á	   því	   að	   njóta	   túlkaþjónustu	   tengist	   réttinum	   á	   því	   að	   allir	   eigi	   jafna	  

möguleika	   á	   að	   nýta	   sér	   þá	   samfélagsþjónustu	   sem	   er	   í	   boði.	   Þegar	   flóttafólk	   á	   í	  

samskiptum	  við	  starfsfólk	  opinberra	  stofnana	  og	  flóttamaðurinn	  skilur	  ekki	  tungumálið	  

eða	  getur	  ekki	  gert	  sig	  nægjanlega	  skiljanlegan	  er	  ávallt	  þörf	  á	  að	  nota	  þjónustu	  túlks.	  

Þetta	  geta	  verið	  læknisheimsóknir,	  foreldrafundir	  í	  skóla	  barnsins	  og	  fleiri	  aðstæður	  þar	  

sem	  flóttamaðurinn	  á	  í	  samskiptum	  við	  fólk	  sem	  hefur	  annað	  móðurmál	  en	  hann	  sjálfur.	  

Miklu	  máli	  skiptir	  fyrir	  einstakling	  að	  ná	  að	  gera	  sig	  skiljanlegan	  og	  skilja	  aðra	  og	  þetta	  er	  

sérstaklega	  mikilvægt	  fyrir	  flóttamann	  sem	  þjáist	  af	  áfallastreitu.	  Miklu	  máli	  skiptir	  fyrir	  

hann	  að	  geta	  tjáð	  sig	  um	  líðan	  sína,	  til	  dæmis	  við	  félagsráðgjafa.	  Þegar	  flóttamaður	  þarf	  

að	   leita	   sér	   sérfræðiþjónustu	  eins	  og	  þjónustu	   sálfræðings,	   gengur	   yfirleitt	  best	   að	   tjá	  

tilfinningar	  sínar	  og	  hugsanir	  á	  móðurmálinu	  og	  því	  er	  nánast	  alltaf	  nauðsynlegt	  í	  þannig	  

aðstæðum	  að	  nýta	  túlkaþjónustu.	  Þrátt	  fyrir	  að	  flóttamaður	  sé	  kominn	  með	  nokkuð	  gott	  

vald	  á	   tungumálinu	   sem	  hann	  notar	  dagsdaglega	  þá	  gæti	   samt	  verið	  nauðsynlegt	   fyrir	  

hann	  að	  nýta	  sér	  túlk	  í	  vissum	  aðstæðum	  (Svendsen,	  2001).	  

	   Mikilvægt	  er	  að	  félagsráðgjafar	  nýti	  þjónustu	  túlks	  á	  faglegan	  hátt.	  Það	  felst	  í	  því	  

að	  geta	  metið	  hvenær	   sé	  þörf	  á	  þjónustu	  hans.	  Einnig	   felst	  það	   í	  því	   að	   félagsráðgjafi	  

gæti	   að	   viðmælandanum	   og	   sjái	   til	   þess	   að	   upplýsingarnar	   komist	   til	   skila	   til	   hans.	  

Félagsráðgjafi	  skal	  varast	  að	  beina	  orðum	  sínum	  til	  túlksins	  og	  á	  hann	  þess	  í	  stað	  að	  tala	  

beint	   við	   viðmælanda	   sinn.	   Varast	   skal	   að	   grípa	   fram	   í	   fyrir	   túlki	   eða	   viðmælanda	   og	  

nauðsynlegt	  er	  að	  tala	  skýrt	  og	  hnitmiðað	  til	  að	  fyrirbyggja	  misskilning.	  Félagsráðgjafar	  

þurfa	  að	  hafa	  kunnáttu	  til	  að	  nýta	  túlkaþjónustu	  í	  mismunandi	  aðstæðum.	  Ekki	  nægir	  að	  

félagsráðgjafar	   séu	   faglegir	   þegar	   kemur	   að	   notkun	   túlkaþjónustu	   því	   einnig	   er	   mjög	  

mikilvægt	  að	  túlkarnir	  séu	  faglegir.	  Túlkur	  þarf	  að	  halda	  fjarlægð	  frá	  viðmælanda	  og	  þarf	  

að	   tileinka	   sér	   hugtök	   og	   orðfæri	   þess	   sviðs	   sem	  hann	   túlkar	   á.	   Ekki	   er	   viðeigandi	   að	  

túlkur	  spjalli	  við	  viðmælanda	  og	  þurfa	  vinnureglur	  að	  vera	  skýrar.	  Þó	  svo	  að	  ætlast	  sé	  til	  

ákveðins	  hlutleysis	  af	   túlkum	  geta	  vissulega	  komið	  upp	  þær	  aðstæður	  að	  þörf	   sé	  á	  að	  

hann	  fari	  úr	  hlutverki	  sínu	  til	  dæmis	  þegar	  hann	  þarf	  að	  grípa	  inn	  í	  til	  að	  koma	  í	  veg	  fyrir	  

misskilning	  sem	  gæti	  haft	  afdrifaríkar	  afleiðingar	  fyrir	  viðmælanda	  (Velferðarráðuneytið,	  

2011).	  	   	  

6 Umræður	  og	  lokaorð	  
Markmið	   þessarar	   ritgerðar	   var	   að	   skoða	   stöðu	   flóttabarna	   og	   þær	   kenningar	   og	  

hugmyndafræði	  sem	  félagsráðgjafar	  byggja	  starfsaðferðir	  sínar	  á	  þegar	  þeir	  vinna	  með	  

þeim.	   Einnig	   voru	   athugaðar	   starfsaðferðir	   og	   úrræði	   félagsráðgjafa	   sem	   vinna	   með	  

flóttabörnum.	  Markmiðið	  var	  einnig	  að	  kanna	  hvaða	  viðhorf	   félagsráðgjafi	   sem	  vinnur	  

með	  fjölmenningu,	  þarf	  að	  tileinka	  sér	  svo	  starf	  hans	  skili	  árangri.	  

Fyrri	   rannsóknarspurningin	   var	   hvaða	   starfsaðferðir	   væru	   árangursríkar	   í	   vinnu	  

félagsráðgjafa	   með	   flóttabörnum.	   Seinni	   rannsóknarspurningin	   var	   hvort	   viðhorf	  

félagsráðgjafa	  skipti	  máli	  í	  vinnu	  hans	  með	  flóttabörnum	  og	  fjölskyldum	  þeirra.	  	  

	   Rannsóknir	  sýna	  að	  börn	  og	  ungmenni	  sem	  neyðast	  til	  að	  flýja	  heimili	  sín	  verða	  

oft	  fyrir	  áföllum	  sem	  geta	  haft	  streituvaldandi	  áhrif	  á	  þau.	  Börn	  sem	  hafa	  verið	  á	  flótta	  

hafa	   flúið	   heimkynni	   sín	   ýmist	   vegna	   átaka,	   stríðs,	   ofsókna,	   ofbeldis,	   og	  

mannréttindabrota	  og	  eru	  afleiðingar	  áfalla	  af	   völdum	  þess	  ýmisskonar.	  Algengt	  er	  að	  

börn	   með	   þennan	   bakgrunn	   þjáist	   af	   áfallastreitu,	   áfallastreituröskun	   og	   þunglyndi.	  

Vegna	  þeirra	  neikvæðu	  áhrifa,	  sem	  flótti	  hefur	  á	  börn,	  og	  streitunnar	  sem	  fylgir	  því	  að	  

aðlagast	   nýju	   samfélagi	   er	   mikilvægt	   að	   til	   séu	   gagnleg	   úrræði	   fyrir	   þau	   sem	   fagfólk	  

getur	   nýtt	   sér.	   Til	   eru	   úrræði	   sem	   reynst	   hafa	   árangursrík	   í	   vinnu	  með	   flóttabörnum.	  

Mikilvægt	  er	  að	  úrræðin	  sem	  á	  að	  nýta	  með	  börnum	  byggi	  á	   fræðilegum	  bakgrunni	   til	  

þess	  að	  þau	  séu	  markviss	  og	  beri	  árangur.	  	  

	   Rannsóknir	  hafa	  sýnt	  að	  þegar	  unnið	  er	  með	  flóttabörnum	  er	  mikilvægt	  að	  hafa	  

heildræna	   nálgun	   að	   leiðarljósi.	   Með	   því	   er	   átt	   við	   að	   börnin	   fái	   félagslegan,	  

tilfinningalegan	  og	  sálrænan	  stuðning.	  Þegar	  verið	  er	  að	  aðstoða	  flóttabörn	  er	  mikilvægt	  

að	  veita	  því	  athygli	  hvernig	  foreldrum	  barnanna	  líður	  og	  hvernig	  samband	  barnsins	  við	  

foreldra	   þess	   er	   háttað.	   Foreldrar	   flóttabarnanna	   eiga	   oft	   við	   erfiðleika	   að	   stríða	   rétt	  

eins	   og	   börnin	   og	   því	   er	   mikilvægt	   að	   aðstoða	   foreldrana	   við	   að	   vinna	   úr	   sínum	  

erfiðleikum	  til	  þess	  að	  þeir	  geti	  verið	  til	  staðar	  fyrir	  börnin	  sín.	  

	   Lífskeiðakenningar	  Erikson	  hafa	  nýst	  vel	  félagsráðgjöfum	  sem	  vinna	  með	  börnum	  

og	   auðveldar	   það	   þeim	   að	  mæta	   börnunum	   á	   því	   þroskaskeiði	   sem	   þau	   eru	   á	   hverju	  

sinni.	   Lífskeiðakenningarnar	   geta	   hjálpað	   félagsráðgjöfum	  að	   finna	   úrræði	   sem	  hentar	  

þeim	  best	  miðað	  við	  aldur	  þeirra.	  	  

Félagsráðgjafar	   gegna	   lykilhlutverki	   í	   vinnu	   með	   flóttabörnum	   og	   eiga	   þeir	   að	  

hafa	  yfirsýn	  yfir	  alla	  þá	  þjónustu	  sem	  börnin	  eiga	  rétt	  á.	  Félagsráðgjafi	  sem	  vinnur	  með	  

fólki	   af	   ólíkum	   uppruna	   þarf	   að	   tileinka	   sér	   menningarnæmi	   en	   í	   því	   felst	   að	   bera	  

virðingu	  fyrir	  fólki	  með	  ólíkan	  menningarbakgrunn.	  Forsenda	  þess	  að	  einstaklingar	  geti	  

nýtt	  sér	  þá	  þjónustu	  sem	  þeir	  þurfa	  á	  að	  halda	  er	  að	  þeir	  geti	  gert	  sig	  skiljanlega	  og	  skilji	  

aðra.	  Því	  er	  mikilvægt	  að	  fólk	  fái	  aðstoð	  túlks	  þegar	  þörf	  er	  á.	  	  

Í	  Barnasáttmála	  Sameinuðu	  þjóðanna	  er	   lögð	  áhersla	  á	  mikilvægi	  þess	  að	  börn	  

taki	  þátt	  í	  málum	  er	  þau	  varða.	  Áhersla	  er	  lögð	  á	  að	  virkja	  börnin	  og	  færa	  þeim	  þannig	  

vald	   til	   að	   hafa	   áhrif	   á	   eigið	   líf.	   Því	   er	   mikilvægt	   að	   félagsráðgjafar	   hafi	   í	   huga	   að	  

mikilvægt	   sé	  að	   spyrja	  börnin	  álits	  og	   leyfa	  þeim	  að	   taka	  þátt	  þegar	  verið	  er	  að	  vinna	  

með	  þeim.	  KIDNET	   er	  úrræði	   sem	  hefur	   reynst	  mjög	  vel	   í	   vinnu	  með	   flóttabörnum	  og	  

hefur	  hjálpað	  þeim	  að	   vinna	  úr	   áföllum.	  Þetta	  úrræði	  byggir	   á	  því	   að	  börnin	   segja	   frá	  

upplifun	   sinni	   og	   unnið	   er	   markvisst	   að	   því	   að	   vinna	   úr	   áföllunum	   undir	   handleiðslu	  

meðferðaraðila.	  Notaðir	  eru	  táknrænir	  hlutir	   til	  að	  auðvelda	  barninu	  að	  skrá	  sögu	  sína	  

og	  gera	  því	  ljóst	  að	  það	  hafi	  ennþá	  tækifæri	  til	  að	  hafa	  áhrif	  á	  framtíð	  sína.	  	  

Til	   þess	   að	   fagaðilar	   eins	   og	   félagsráðgjafar	   geti	   unnið	   árangursríkt	   starf	   með	  

flóttabörnum	   þurfa	   starfsaðferðir	   þeirra	   að	   vera	   byggðar	   á	   fræðilegum	   bakgrunni.	   Til	  

eru	   starfsaðferðir	   sem	   rannsóknir	   hafa	   sýnt	   fram	   á	   að	   séu	   árangursríkar	   í	   vinnu	  með	  

flóttabörnum.	  Rannsóknir	  á	  flóttabörnum	  hafa	  í	  gegnum	  tíðina	  verið	  frekar	  einsleitar	  og	  

hefur	   verið	   einblínt	   á	   andlega	   heilsu	   þeirra.	   Því	   er	   nauðsynlegt	   að	   rannsóknir	   fari	   að	  

skoða	  flóttabörn	  á	  heildrænan	  hátt	  og	  líti	  á	  félagslega	  þáttinn	  ekki	  síður	  en	  sálfræðilega	  

þáttinn.	  	  

Ljóst	   er	   að	   starf	   félagsráðgjafa	   er	   krefjandi.	   Eitt	   af	   því	   mikilvægasta	   í	   starfi	  

félagsráðgjafa	  sem	  vinnur	  með	  flóttabörnum	  er	  að	  hann	  sé	  meðvitaður	  um	  eigin	  viðhorf	  

og	  gildi.	  Hann	  þarf	  að	  bera	  virðingu	  fyrir	   fólki	  sama	  hver	  bakgrunnur	  þess	  er	  og	  hvaða	  

stétt	  það	  tilheyrir.	  Félagsráðgjafi	  þarf	  að	  vera	  fordómalaus	  og	  vinna	  af	  heilum	  hug	  að	  því	  

að	   veita	   skjólstæðingi	   sínum	   þá	   bestu	   þjónustu	   sem	   í	   boði	   er.	   Til	   þess	   að	   geta	   veitt	  

skjólstæðingi	   sínum	  góða	  þjónustu	  þarf	   félagsráðgjafinn	  að	  þekkja	  og	   vera	   fær	  um	  að	  

nýta	  sér	  þau	  úrræði	  sem	  vel	  hafa	  reynst	  í	  vinnu	  með	  flóttabörnum.	  

Félagsráðgjafar	   sem	   vinna	   með	   flóttabörnum	   þurfa	   að	   vera	   lausnamiðaðir,	  

hugmyndaríkir	   og	   skapandi	   í	   vinnu	   sinni.	   Þeir	   þurfa	   að	   fylgjast	  með	   rannsóknum	   sem	  

framkvæmdar	  eru	  á	  sviðinu	  og	  tileinka	  sér	  þau	  úrræði	  sem	  hafa	  reynst	  vel	  í	  vinnu	  með	  

þessum	   börnum.	   Félagsráðgjafi	   þarf	   að	   hafa	   í	   huga	   aldur	   og	   þroska	   barns	   sem	   hann	  

vinnur	  með	  til	  þess	  að	  geta	  fundið	  út	  hvaða	  úrræði	  hentar	  barninu	  best.	  Mikilvægt	  er	  að	  

félagsráðgjafar	   hafi	   heildarsýn	   að	   leiðarljósi	   í	   vinnu	   sinni.	   Félagsráðgjafi	   þarf	   að	  hafa	   í	  

huga	  að	  flóttabarnið	  tilheyrir	  samfélagi	  eins	  og	  fjölskyldu,	  vinum	  og	  skólafélögum	  og	  allir	  

þessir	   þættir	   hafa	   áhrif	   á	   hann.	   Mikilvægt	   er	   að	   bjóða	   flóttabarninu	   félagslegan,	  

sálrænan	  og	  tilfinningalegan	  stuðning.	  KIDNET	  úrræðið	  hefur	  reynst	  árangursríkt	  í	  vinnu	  

með	   flóttabörnum	   sem	  eru	  með	   áfallastreituröskun	  og	  þunglyndi	   því	   er	   ástæða	   til	   að	  

félagsráðgjafar	   sem	   vinna	   með	   flóttabörnum	   hljóti	   þjálfun	   í	   að	   nota	   þessa	   aðferð.	  

Félagsráðgjafar	   eiga	   að	   vera	   talsmenn	  þess	   að	   aðrir	   fagaðilar	   sem	  vinna	  með	  börnum	  

tileinki	  sér	  aðferðina.	  Félagsráðgjafar	  þurfa	  að	  vera	  meðvitaðir	  um	  að	  börn	  hafi	  sérstöðu	  

í	  hópi	  flóttafólks	  vegna	  þess	  að	  þau	  eru	  varnarlaus	  og	  enn	  að	  þroskast	  sem	  einstaklingar.	  

Því	  þarf	  að	  hlúa	  sérstaklega	  að	  þeim.	  

